
Облыс әкімі Бейбіт Исабаев азаматтарды жеке мәселелері бойынша 
қабылдады. Кезекті қабылдауға жазылған үш тұрғын жер және тұрғын үй 
мәселелері бойынша жүгінді, - деп хабарлайды Жетісу облысы әкімінің 
баспасөз қызметі.

Сарқан қаласының тұрғыны, еңбек ардагері Н.Тазанова өзіне бір кездері пайға 
берілген жердің қазіргі даулы мәселесі жайлы баяндап, оны меншігіне қайтарып алғысы 
келетінін жеткізді. Мәселенің мәнісін анықтай келе, облыс басшысы бұл істің түбегейлі 
тек сот арқылы шешілетінін айтып, бұл ретте аудан әкімдігіне ардагерге құқықтық 
жағынан кеңес беріп, заңдық тұрғыда қолдау көрсетуді тапсырды.

Сол сияқты қабылдауда баспана мәселесін көтерген талдықорғандық екі тұрғынға 
тұрғын үй қатынастары туралы заңның талаптары түсіндірілді.

Жетісу облысы әкімінің баспасөз қызметі.

АЗАМАТТАРДЫ ЖЕКЕ МӘСЕЛЕЛЕРІ 
БОЙЫНША ҚАБЫЛДАДЫ

ҚР Еңбек және халықты 
әлеуметтік қорғау вице-

министрі Асқарбек Ертаев 
Жетісу облысына жұмыс са-

пары барысында үкіметтік 
емес ұйымдармен, арнаулы 

әлеуметтік қызмет алушылар-
мен және оларды ұсынатын 
ұйымдардың ұжымдарымен 
бірқатар кездесулер өткізді, 

сондай-ақ азаматтарды 
жеке мәселелері бойынша 

қабылдады.

Вице-министрдің жұмыс са-
пары Талдықорған қаласының 
әлеуметтік мекемелерін аралаудан 
басталды. Асқарбек Ертаев «Асар» 
спорттық-оңалту, белсенді ұзақ өмір 
сүру, тұрмыстық зорлық-зомбылық 
құрбандарына әлеуметтік көмек 
көрсету мен «Жанұя» отбасын қолдау 
орталықтарының, аутизм және басқа да 
менталды бұзылыстары бар балаларға 
арналған күндізгі болу орталығы мен 
«Қамқор» арнаулы әлеуметтік қызметтер 
көрсету орталығының қызметімен таны-
сты.

Сонымен бірге еңбек вице-
министрі «Теn Qogam» әлеуметтік 
қолдау орталығында болып, үкіметтік 
емес ұйымдардың өкілдерімен кез-
десу өткізді. Асқарбек Ертаев 2024 
жылғы желтоқсанда қабылданған 2030 
жылға дейінгі ҚР инклюзивті саясат 
тұжырымдамасын іске асыру кезеңдері 
туралы айтты.

«Осы жылдан бастап 
Тұжырымдаманың 52 іс-шараны 
көздейтін 13 негізгі бағытын іске асыру 
бойынша жұмыс басталады. Салалық 

министрліктер мен жергілікті атқарушы 
органдар жауапты орындаушылар бо-
лып табылады. Жергілікті атқарушы 
органдарға 14 іс-шара бекітілді, оның 
ішінде арнаулы әлеуметтік қызметтердің 
әлеуетті алушыларын есепке алу және 
мониторингілеу жөніндегі өңірлік карта-
ны өзектендіру, мемлекеттік-жекешелік 
әріптестік тетіктерін қолдануды 
қоса алғанда, үлгілік жобалау-
сметалық құжаттама негізінде оңалту 
орталықтарының құрылысын аяқтау 
және т.б. бар», – деп атап өтті Асқарбек 
Ертаев.

Сондай-ақ, кездесу барысын-
да Әлеуметтік қызметтер порталын 
(бұдан әрі – Портал) жетілдірудің өзекті 
мәселелері қаралды. Бүгінгі таңда 

Порталда 938 оңалтудың техникалық 
құралдарын (бұдан әрі – ОТҚ) 
жеткізушілер, 31 мыңнан астам жеке 
көмекші қызметін, 756 ымдау тілі қызметін 
көрсетушілер, 129 санаторий-курорттық 
ұйым тіркелген. Жыл басынан бері Пор-
тал арқылы ОТҚ және қызметтермен 
қамтамасыз ету бойынша 127,8 мың іс-
шара немесе қажетті қызметтердің 45,5% 
іске асырылды.

«Министрлік Әлеуметтік қызметтер 
порталын жетілдіру бойынша тұрақты 
негізде жұмыс жүргізуде. ОТҚ бағасын 
көтеру, ОТҚ мен қызметтерді қолма-
қол ақшаға айналдыру үшін мүгедектігі 
бар адамдармен жеткізушілердің 
сөз байласуына жол бермеу, жазғы 
кезеңдерде санаторий-курорттық 

Жетісу облысының барлық елді мекендерінде Тазару күніне 
орай сенбілік өткізіліп, оған жалпы саны 15 480 адам қатысты, - 
деп хабарлайды Жетісу облысы әкімінің баспасөз қызметі.

Талдықорғанда өткен сенбілікте облыс әкімі Бейбіт Исабаев, мәслихат депутатта-
ры, мемлекеттік және бюджеттік мекеме-ұйымдардың қызметкерлері, жастар өкілдері, 
қала тұрғындары тазалық шараларын атқарды.  

- Наурыз – еліміздің береке-бірлігін мен ынтымағының жарқын көрінісі. Наурыз 
айы басталғалы мәдениетімізді, дәстүрімізді  танытатын ұлттық киім киіп жүрміз. Бүгін 
бәріміз сенбілікке жақсы көңіл-күймен маңайымызды, орталық саябақты тазартуға 
келдік. Біз бұл саябақты балалар саябағы деп те атаймыз. Қаланың тазалығын 
сақтау, оған атсалысу – әрқайсымыздың күнделікті үлесіміз болуы керек, - деді Жетісу 
облыстық Іскер әйелдер кеңесінің төрағасы Римма Салықова.

Облыстық мәслихат депутаты Гүлназ Мұстапа да пікір бөлісті:
- Наурызнама онкүндігінің Тазару күнінде бүкіл облыс болып сенбілік өткізілуде. 

Санитарлық тазалыққа бәріміз де өз үлесімізді қосып жатырмыз. Бүгінгі белгіленіп 
берген аумақты ғана емес, жалпы өзіміздің жүрген-тұрған жерімізді түгел, жалпы 
маңайымызды таза ұстап үйренуіміз керек. Сонда ауа да таза болады, жастарға да 
жақсы үлгі көрсетеміз. Айналамызды тазарту арқылы біз көңілімізді де, жүрегімізді де 
таза ұстаймыз, өмірімізде де, жұмысымызда да реттілік болады, - деді ол.

Сенбілікке қатысушы мемлекеттік қызметші Айгүл Шнырбаева да белсенділік та-
нытты:

- Қоршаған ортаға деген қамқорлыққа, туған қаламызға туған үйіміздей қарауға 
балаларды отбасында жастайынан дағдыландыруымыз керек. Сондықтан осындай 
түрлі экологиялық акцияларды жиі-жиі өткізіп тұрған дұрыс. Бұл – ең алдымен біздің 
балаларымыздың болашағына деген қамқорлық, - деді Айгүл Қапасқызы.

Сенбілік аясында облыс аумағындағы 141 саябақ пен скверлерге санитарлық 
тазалық жұмыстары жүргізілді. 183 техника жұмылдырылып, 1 320 тонна қоқыс 
шығарылды.  

Жетісу облысы әкімінің баспасөз қызметі.

Тазару күніндегі экологиялық 
акцияға 15 мыңнан астам 

адам қатысты

Жұмыс сапарымен Жетісу облысына келді
ұйымдарда мүгедектігі бар адамдар 
үшін төсек-орындардың болмауы және 
т. б. мәселелерін шешу үшін кепілдік 
берілген соманы айқындау әдістемесінің, 
жеткізушілерді орталықтандырылған 
тіркеудің және ақпараттық жүйелерді ин-
теграциялау арқылы ОТҚ мен қызметтерді 
жіберудің өзгерістері пысықталуда», – 
деп хабарлады Асқарбек Ертаев.

Сонымен қатар, әлеуметтік-
техникалық сараптама қызметін енгізу 
мәселелері талқыланды.

«Әлеуметтік қорғау саласын 
дамытудың Ұлттық ғылыми орталығын 
трансформациялау аясында әлеуметтік-
техникалық сараптама қызметін енгізу 
жұмыстары басталды. ҰҒО базасын-
да ОТҚ жөндеу, қызмет көрсету, жұмыс 
жағдайында ұстау үшін әлеуметтік-
техникалық қызмет ұйымдастырылды. 
4 пилоттық өңірде (Абай, Павлодар, 
Қызылорда облыстарында және Шым-
кент қаласында) әлеуметтік – техникалық 
комиссия құрылды», – деп хабарлады 
вице-министр.

Жүргізіліп жатқан жұмыс шеңберінде 
мүгедектігі бар адамдарға берілетін 
жекелеген техникалық көмекші 
(компенсаторлық) құралдарға, арнау-
лы жүріп-тұру құралдарына әлеуметтік-
техникалық сараптама ұйымдастыру 
және жүргізу қағидалары әзірленді. 
Сервистік цехта ОТҚ қажеттілігін міндетті 
бағалай отырып, ОТҚ-ны жалға беру, 
жөндеу және қызмет көрсету мәселелері 
пысықталуда.

ҮЕҰ-мен кездесуден кейін Асқарбек 
Ертаев азаматтарды жеке мәселелері 
бойынша қабылдады.

Жетісу облысы бойынша ішкі мемлекеттік аудит департаменті 2024 жылы 
89 аудиторлық іс-шара өткізді. Аудиторлық іс-шаралардың нәтижелері бойын-
ша анықталған бұзушылықтардың жалпы сомасы 13 511,7 млн.теңгені құрады, 
оның ішінде: 6 318,0 млн. теңгеге қаржылық бұзушылықтар; рәсімдік сипаттағы 
бұзушылықтар 7 193,7 млн. теңге.

Қаржылық бұзушылықтардың белгіленген сомасынан-597,6 млн. теңге өтелуге 
жатады, оның ішінде 161,5 млн.теңге өтелді; 726,3 млн. теңге сомасына қалпына 
келтірілуге, оның ішінде 297,5 млн. теңге қалпына келтірілді және есепке алу бойын-
ша көрсетілуге – 4 994,1 млн. теңге.

Өткізілген 23 мемлекеттік сатып алу туралы заңнамаға сәйкестік аудитінің 
қорытындысы бойынша жалпы сомасы 1 098,0 млн.теңгеге 55 мемлекеттік сатып 
алу рәсімі қамтылды, онда мемлекеттік сатып алу туралы заңнаманы бұзушылықтар 
анықталды, оның ішінде 1 081,6 млн. теңге сомасына 51 рәсім бойынша 
қорытындыларға әсер етті.

Анықталған бұзушылықтарды жою және оларға жол берген жауапты тұлғаларды 
қарау мақсатында аудит объектілеріне 87 нұсқама жіберілді, оның ішінде 72 нұсқама 
орындалды, 4 материал бойынша қылмыстық істер қозғалды.

2024 жылы прокуратураның талабы бойынша Департамент қызметкерлері маман-
дар ретінде тексерулерге тартылды, олар бойынша 33 қорытынды жасалып, жалпы 
сомасы 679,6 млн.теңгеге бұзушылықтар анықталды.

Сонымен қатар қаражатты басқарудың ашықтығын арттыру және нақты уақыт 
режимінде ықтимал бұзушылықтарды жедел анықтау мақсатында жалақы төлеу бой-
ынша онлайн мониторинг жүргізілді оның қорытындысы бойынша:

- 23,0 млн. теңгеге 24 тәуекел төлемі бойынша бұзушылықтар расталған жоқ; - 3,4 
млн. теңгеге 4 тәуекел төлемі бойынша бұзушылықты жоюға хабарламалар жолдан-
ды.

Ж. ШАЙМЕРДЕНОВ,
жоспарлау, талдау, есеп беру  және сапаны бақылау бөлімінің  басшысы. 

Департаментом внутреннего государственного аудита по области Жетісу в 
2024 году проведено  89 аудиторских мероприятий. По результатам аудитор-
ских мероприятий общая сумма выявленных нарушений составила 13 511,7 
млн.тенге, в том числе: финансовые нарушения на сумму 6 318,0 млн.тенге; 
нарушения процедурного характера 7 193,7 млн.тенге.

 Из установленных сумм финансовых нарушений - к возмещению подлежит 597,6 
млн.тенге, из которых возмещенно 161,5 млн.тенге; к восстановлению на сумму 726,3 
млн.тенге, из которых восстановлено – 297,5 млн.тенге и отражению по учету – 4 
994,1 млн.тенге.

По итогам проведенных 23 аудитов соответствия законодательству о государ-
ственных закупках охвачено 55 процедуры государственных закупок на общую сумму 
1 098,0 млн.тенге, в которых выявлены нарушения законодательства о государствен-
ных закупках, в том числе повлиявшие на итоги по 51 процедурам на сумму 1 081,6 
млн.тенге.

В целях устранения выявленных нарушений и рассмотрения ответственных лиц, 
допустивших их, объектам аудита направлено 87 предписаний, из них исполнено 72 
предписаний, по 4-м материалам возбуждены уголовные дела.

В 2024 году по требованию Прокуратуры работники Департамента привлечены к 
проверкам в качестве специалистов, по которым составлено 33 заключения и уста-
новлены нарушения на общую сумму 679,6 млн.тенге.

Кроме того в целях повышения прозрачности управления средствами и опера-
тивного выявления возможных нарушений в режиме реального времени проведен 
онлайн мониторинг выплаты заработная плата по итогам которого:

- по 24 рисковым платежам на 23,0 млн.тенге, нарушения не подтверждены;
-  по 4 рисковым платежам на 3,4 млн.тенге направлены уведомления на устра-

нение нарушения.
Ж.ШАЙМЕРДЕНОВ,

руководитель отдела планирования, анализа, 
отчетности и контроля качества. 

Азаматтар жаппай келетін объектінің 
басшылары мен персоналдары міндетті:

1. Егер жарылғыш құрылғыға ұқсас бөгде 
күдікті зат табылса: -  басшының нұсқауы 
бойынша немесе өз еркіңізбен "102" теле-
фоны бойынша - ІІО - ның кезекші бөліміне 
(полицияға), "112" - Төтенше жағдайлар 
жөніндегі бөлімшенің кезекші бөліміне 
объектінің атауын, оның мекенжайын, затты 
табу уақытын көрсете отырып болған оқиға 
туралы дербес хабарлау; - құқық қорғау орган-
дары, авариялық-құтқару қызметтері келгенге 
дейін өткізу режимін күшейту, мүмкіндігінше 
затты табу орнын қоршау, қоршауды орна-
ту және күдікті затты табу орнына 100 м-ден 
жақын емес қолжетімділікті жабу; - құқық қорғау 
органдары, авариялық-құтқару қызметтері 
келгеннен кейін олардың нұсқауы бойынша 
персонал мен келушілерді хабардар ету және 
эвакуациялау шараларын қабылдау;

Күдікті затқа қол тигізуге, оны өз бетінше 
ашуға, жылжытуға және бір нәрсемен жабуға, 
су құюға, механикалық әсер етуге, сондай-ақ 
заттың жанында радио және ұялы байланыс 
құралдарын пайдалануға қатаң тыйым салы-
нады.

Есіңізде болсын! Заттың сыртқы түрі оның 
нақты мақсатын жасыра алады. Жарылғыш 
құрылғыларға арналған камуфляж ретінде 
қарапайым сөмкелер, қораптар, ойыншықтар 
және т. б. қолданылады.

Егер бөтен күдікті затты табу туралы 
ақпарат Сіздің жұмыс орныңызда келіп 
түссе:

- материалдық құндылықтар мен құжаттар 
орналасқан    үй-жайларды жабу, қажет болған 
жағдайда оларды эвакуациялау шараларын 
қабылдау;

- құқық қорғау органдарының, авариялық-
құтқару қызметтерінің өкілдері келгеннен кейін 
оларды жағдай туралы хабардар ету, күдікті 
затты анықтаған жерге қол жеткізу мүмкіндігін 
қамтамасыз ету, одан әрі олардың нұсқаулары 
бойынша әрекет ету;

- нысанның одан әрі жұмысын қалпына 
келтіру мүмкіндігі туралы ақпарат алып, 
өзінің қызметтік міндеттерін орындауды 
жалғастырады.

2. Телефон арқылы объектіде жарылғыш 
зат қаупі туралы хабарлама алған кезде:

- егер сіздің телефоныңызда нөмірді 
анықтау функциясы болса, анықталған нөмірді 
дәптерге жазыңыз;

- автоматты жауап (автоответчик) функ-
циясы болған кезде оны іске қосыңыз 
және сөйлесудің барлық барысын сақтауға 
тырысыңыз;

- егер көрсетілген функциялар болмаса, 
әңгімені сөзбе-сөз есте сақтауға тырысыңыз, 
мүмкіндігінше оның мазмұнын қағазға жазыңыз;

- әңгіме барысында қоңырау соққан 
адамның жынысын, жасын, сөйлеу 
ерекшеліктерін белгілеңіз (дауыс, сөйлеу 
қарқыны, айтылу, сөйлеу мәнері және т. б.);

- дыбыстық фонды белгілеңіз (шу, дыбы-
стар, дауыстар);

- қоңырау сипатын белгілеңіз (қалалық не-
месе қалааралық);

- сөйлесудің нақты басталу уақытын және 
оның ұзақтығын белгілеңіз;

- басшының нұсқауы бойынша немесе 
өзіңіз "102" телефоны бойынша - ІІО - ның 

кезекші бөліміне (полицияға), "112" - Төтенше 
жағдайлар жөніндегі бөлімшенің кезекші 
бөліміне объектінің атауын, оның мекенжайын, 
затты табу уақытын көрсете отырып болған 
оқиға туралы дербес хабарлау;

- құқық қорғау органдарының, авариялық-
құтқару қызметтерінің өкілдері келгенге дейін 
оларды кейіннен эвакуациялау мақсатында 
объектінің персоналы мен келушілерін хабар-
дар ету шараларын қабылдаңыз;

- материалдық құндылықтар мен құжаттар 
бар үй-жайларды жабыңыз, қажет болған 
жағдайда оларды эвакуациялау шараларын 
қолданыңыз;

- құқық қорғау органдарының, авариялық-
құтқару қызметтерінің өкілдері келгеннен 
кейін оларды жағдай туралы хабардар етіңіз, 
объектінің аумағы мен үй-жайларына кіру 
мүмкіндігін қамтамасыз етіңіз, әрі қарай 
олардың нұсқаулары бойынша әрекет етіңіз;

- әрі қарай жұмысты жалғастыру мүмкіндігі 
туралы ақпарат алғаннан кейін, қызметтік 
міндеттеріңізді жалғастырыңыз.

Қазіргі уақытта телефон кепілге 
алынған жарылғыш құрылғылар, адамдар-
ды кепілге алу, бопсалау туралы ақпаратты 
қамтитын мәліметтерді хабарлау үшін жиі 
қолданылатынын ескерсек, мұндай белгіні на-
зарсыз қалдырмаңыз!

3. Қауіп туралы ақпарат жазбаша түскен 
кезде:

Жазбаша түрде қауіп-қатерлер мекемеге 
пошта арқылы да, әртүрлі анонимді материал-
дарды (жазбалар, дискеттегі ақпарат және т.б.) 
табу нәтижесінде де түсуі мүмкін.

Қауіпті сипаттағы материалды алғаннан 
кейін құжаттың мазмұнымен танысқан адамдар 
тобын шектеу, сондай-ақ оны сақтау және құқық 
қорғау органдарына уақтылы ұсыну қажет.

Осы мақсатта:
- алынған материалды мүмкіндігінше 

мұқият ұстау керек, оны таза, тығыз жабыла-
тын полиэтилен пакетке салып, тығыз папкаға 
салу керек;

- құжатқа саусақ іздерін қалдырмауға 
тырысыңыз;

- егер құжат конвертте түссе, оны ашуды 
конверттің шеттерін қайшымен мұқият кесіп, 
тек сол немесе оң жағынан жүргізу керек;

- барлық келіп түскен материалдарды 
сақтаңыз: құжаттың өзі мәтінмен, кез-келген 
тіркемелер, конверт және қаптама, ештеңені 
тастамаңыз;

- келіп түскен материалдар тігілмеуі, 
оларға тіркеу мөртаңбаларын қоюға, жазу-
лар жазуға, мәтіндегі жекелеген орындардың 
астын сызуға, сондай-ақ оларды бүктеуге және 
майыстыруға тыйым салынады.

4. Объектіде террористік акт жасаған кез-
де:

Жарылғыш құрылғы жарылған кезде:
- оқиға туралы құқық қорғау органдарына 

дереу хабарлаңыз, жедел жәрдем шақырыңыз;
- адамдарды құтқару, эвакуациялау және 

қауіпті аймақтан шығару, зардап шеккен-
дерге көмек көрсету және оларды емдеу 
мекемелеріне жіберу шараларын қабылдаңыз;

- жаппай дүрбелең пайда болған кезде 
көпшіліктен аулақ болыңыз, жалғыз қозғалуға 
тырысыңыз, ешқашан көпшілікке қарсы 
қозғалмаңыз;

- егер сіз көпшілікке тап болсаңыз, тұншығып 

қалмас үшін галстукты (шарф, мойын орамал 
және т. б.) шешіп, қолыңызды қажетсіз заттар-
дан босатыңыз, оларды шынтағыңызға бүгіңіз 
және денеге басыңыз, диафрагманы қорғаңыз, 
киімді барлық түймелерге бекітіңіз;

- көпшіліктің ішіндегі басты міндет-құламау. 
Бірақ егер сіз құлап қалсаңыз, басыңызды 
қолыңызбен қорғап, аяғыңызды тез көтеріп, 
жерден тез ырғақпен тұруға тырысыңыз;

- бөгде адамдарды оқиға орнына 
жібермеңіз;

- қауіпті заттар табылған жағдайда қауіпті 
аймақты қоршауға және көлік пен адамдардың 
өтуіне жол бермеуге шаралар қолданыңыз;

- құқық қорғау органдары келгеннен кейін 
оларға жағдай туралы хабарлаңыз, - оқиға ор-
нына қол жеткізу мүмкіндігін қамтамасыз етіңіз, 
алдағы уақытта олардың нұсқаулары бойынша 
әрекет етіңіз;

4.2. Кепілге алынған кезде: - орын алған 
жағдай туралы құқық қорғау органдарына де-
реу хабарлаңыз; - қауіпті аймақтан адамдарды 
алып тастау, қажет болған жағдайда зардап 
шеккендерге көмек көрсету және оларды емдеу 
мекемелеріне жіберу шараларын қабылдаңыз; 
- өз бастамаңызбен террористермен 
келіссөздер жүргізбеңіз; - құқық қорғау орган-
дары, құтқару қызметтері, медициналық көмек 
автомашиналары қызметкерлерінің объектіге 
кедергісіз өтуіне шаралар қабылдаңыз; - құқық 
қорғау органдарының қызметкерлері келген 
кезде оларға қажет ақпаратты алуға көмек 
көрсетіңіз; - егер қажет болса, қылмыскерлердің 
талаптарын орындаңыз, егер бұл адамдардың 
өмірі мен денсаулығына зиян келтірмесе, 
қылмыскерлерге қайшы келмеңіз, басқалардың 
өміріне және өз өміріңізге қауіп төндірмеңіз; 
- шабуыл жасаушыларды қару қолдануға 
итермелейтін және адам шығынына әкелетін 
әрекеттерге жол бермеңіз.

4.2.1. Егер сіз өзіңіз кепілге алынсаңыз:
- ұсталған сәттен бастап әрекеттеріңізді 

бақылап, босатуға ықпал ететін барлық нәрсені 
сақтап алу қажет;

- құтқару мүмкіндігін арттыра отырып, 
ұтымды әрекет ету үшін эмоцияларыңызбен 
тез күресу өте маңызды;

- лаңкестерге қарсы болмаңыз неме-
се кедергі жасамаңыз, барлық әрекеттерге 
лаңкестерден рұқсат сұраңыз;

- өз өміріңізге және айналаңыздағы 
адамдардың өміріне қауіп төндірмеңіз, 
қылмыскерлердің талаптарын орындаңыз, 
ашуланшақтық пен дүрбелеңге жол бермеңіз;

- шабуылшыларды қару қолдануға 
итермелейтін әрекеттерге жол бермеңіз;

- егер сіз жарақат алсаңыз, айналаңыздағы 
адамдардан көмек сұраңыз немесе таңу 
арқылы қан кетуді тоқтатуға тырысыңыз;

- мұқтаж адамдарға көмек көрсетіңіз.
- атыс болған жағдайда бірден жатып, 

айналаңызға қараңыз, ең жақын баспананы 
таңдап, толық биіктікке көтерілмей оған жетуге 
тырысыңыз. Баспана ғимараттардың шығыңқы 
жерлері, ескерткіштер, бетон тіректер, бордюр-
лер, арықтар және т.б;

- балаларды құтқару үшін шаралар 
қабылдаңыз, қажет болған жағдайда оларды 
денеңізбен жабыңыз;

- сондай-ақ, қылмыскерлердің мінез-құлқын 
бақылау, өзара сөйлесулерді мұқият тыңдау, 
рөлдердің бөлінуін есте сақтау қажет;

- кепілге алынған және қылмыскерлердің 
тұрған жері анықталған жағдайда, ар-
найы қызметтер үй-жайда жүргізіліп жатқан 
әңгімелерді тыңдау үшін қолда бар техникалық 
құралдарды пайдалануға тырысады. Мұны 
есте сақтаңыз және қарақшылармен немесе 
басқа кепілге алынғандармен сөйлескенде, ша-
буылды дайындау үшін пайдаланылуы мүмкін 
ақпаратты хабарлаңыз. Кепілге алынған адам-
ды қылмыскерден ажыратуға болатын жарқын 
және тартымды белгілер, қарақшылардың 
қарулануы, олардың саны, үй ішінде орнала-
суы, моральдық жағдайы мен ниеттері туралы 
ақпарат ерекше маңызды.

4.2.2. Арнайы қызметтермен кепілге 
алынғандарды босату операциясының 
жүргізілуі кезінде мынадай талаптарды 
мүлтіксіз сақтаңыз:

- терезелер мен есіктерден алшақ, еденге 
төмен қарап жатыңыз, басыңызды қолыңызбен 
жауып, қозғалмаңыз;

- шабуыл кезінде қылмыскерлер көбінесе 
кепілге алынғандардың арасында жасырынуға 
тырысады, сондықтан шабуыл кезінде 
қылмыскерлердің қаруын алмаңыз;

- ешбір жағдайда арнайы қызмет 
қызметкерлерімен кездесуге немесе олардан 
қашпаңыз, өйткені сізді қылмыскерлер деп 
қателесуге болады;

- мүмкіндік болса, террористерден, сондай-
ақ есіктер мен терезелердің саңылауларынан 
аулақ болыңыз;

- егер қылмыскерлер кепілге алынған 
адамдарды өздерімен бірге алып кетсе, по-
лиция қызметкерлері барлығына қолдарын 
бастарынан ұстауға бұйрық береді. Кенеттен 
қозғалыстар жасамау керек. Сәйкестендіру 
процедурасы өткенге дейін сақтық шараларын 
сақтау қажет.

4.2.3. Эвакуация туралы ақпарат алған кез-
де:

- құқық қорғау органдарының қызметкер-
лерінен эвакуацияның басталуы туралы хабар-
лама алғаннан кейін, тыныштықты сақтау керек 
және асықпай, әбігерсіз олардың нұсқауларын 
ұйымдасқан түрде орындауға тырысу керек.

Егер эвакуация туралы хабарлама оқу 
орнында немесе жұмыс орнында түскен 
кезде:

►оқулықтар мен қажетті керек-жарақтарды, 
құжаттарды, ақша мен құндылықтарды сөмкеге 
тез жинап, киініңіз;

►құрдастарына немесе әріптестеріне 
көмектесу;

►оқытушымен немесе әкімшілік өкілімен 
бірге ұйымдастырылып көшеге шығу;

►ғимараттан алыс болыңыз;
►үлкендердің, жауапты тұлғалардың 

рұқсатынсыз ешқайда кетпеңіз, үнемі на-
зарда болыңыз, өз сыныбыңызды неме-
се қызметкерлерді ұстаңыз, өйткені ұжым 
мүшелерінің кейбір адамдардың белгісіз болуы 
жаппай истерия мен дүрбелең тудыруы мүмкін;

►эвакуация туралы хабарламаны алған 
кезде ғимаратта болған адамдар туралы де-
реу полиция қызметкерлеріне және мекеме 
әкімшілігіне хабарлаңыз;

►алдағы нұсқауларды күтіңіз.
5. Өзге де төтенше жағдайлар туындаған 

кезде - төтенше жағдайдың туындағаны ту-
ралы объектінің басшысына, өзге де жауапты 
тұлғасына хабарлаңыз, олардың нұсқауы бой-
ынша немесе өзіңіз "102" телефоны бойынша 
полицияға немесе "112" телефоны бойынша 
объектінің атауын және оның мекен-жайын 
көрсете отырып, төтенше жағдайлар жөніндегі 
бөлімшеге дербес хабарлаңыз; - қажет бол-
са, эвакуация жоспарына сәйкес адамдарды 
объектіден шығару үшін шаралар қолданыңыз.  

Террористік акт немесе өзге де құқыққа қайшы әрекеттер 
жасау қаупі туындаған кезде террористік тұрғыдан осал 
объектінің басшылары мен персоналы үшін нұсқаулық

89 аудиторлық іс-шара өткізді Проведено  89 аудиторских мероприятий

Сарқан қаласы әкімінің,  орынбасарының жеке тұлғаларды,  заңды 
тұлғалардың өкілдерін және қызметкерлерді жеке қабылдау  

кестесін бекіту туралы

Қазақстан Республикасының Әкімшілік рәсімдік-процестік кодексінің 90-бабы-
на және Қазақстан Республикасының «Қазақстан Республикасындағы жергілікті 
мемлекеттік басқару және өзін-өзі басқару туралы» Заңының  37 бабына сәйкес 
ӨКІМ ЕТЕМІН:

1. Сарқан қаласы әкімінің, орынбасарының жеке тұлғаларды, заңды 
тұлғалардың өкілдерін және қызметкерлерді жеке қабылдау кестесі қосымшаға 
сәйкес бекітілсін.

2. 2024 жылғы 22 қаңтардағы «Сарқан қаласы әкімінің, орынбасарының жеке 
тұлғаларды, заңды тұлғалардың өкілдерін және қызметкерлерді жеке қабылдау 
кестесін бекіту туралы» №06-Ө өкімінің күші жойылсын.   

3. Сарқан қаласы әкімінің жеке тұлғаларды, заңды тұлғалардың өкілдерін және 
қызметкерлерді жеке қабылдау кестесі  жеке және заңды тұлғалардың назарына 
жеткізілсін.

4. Осы өкімнің орындалуын қадағалауды қала әкімінің орынбасары А.Тукушевке 
жүктелсін.

                 Қала әкімі      А.Орынбеков

Сарқан қаласы әкімінің өкімі

Сарқан қаласы әкімінің 2025 жылдың 17 наурыздағы 
№27-Ө өкіміне қосымша

Сарқан қаласы әкімінің, орынбасарының жеке тұлғаларды, заңды 
тұлғалардың өкілдерін және қызметкерлерді жеке қабылдау кестесі

Приложение к распоряжению акима города Саркан от 
17 марта 2025 года за № 27-Ө

График личного приема физических лиц, представителей юридиче-
ских лиц и работников акимом, заместителем акима города Саркан

Автокөлік жануын уақытында көру өте маңызды және оны жоюға дереу шара 
қабылдау қажет. Көбіне, автокөліктердің өртену себептері көліктің техникалық 
жағдайына немқұрайлы салғырт қарау, жөндеу кезіндегі қауіпсіздік ережелерін 
сақтамау, көліктерді қасақана өртеу, тоқ желісіндегі қысқа тұйықталу, салон ішінде 
темекі тарту, ұқыпсыз жүргізілген дәнекерлеу жұмыстары болып табылады.

Өрт жиі электр сымдарының жүйелеріндегі ақаулықтан шығуы мүмкін, сондықтан 
оқшаулау жағдайына және байланыстардың сапасына назар аудару қажет. Электр 
жүйелеріндегі барлық өзгерістер мен қосымшалар білікті маманмен сапалы жүргізілген 
жөн. Автокөліктің заманауи бөлігі көбіне полимерлерден, пластиктерден және басқа 
да синтетикалық материалдардан тұрады және де олардың барлығы жанғыш заттар. 
Осындай материалдар жанғанда жоғары токсинді газ бөледі.

Автокөліктің қозғалысы кезінде жану пайда болса, сізге келесі іс-әрекеттерді 
орындау керек: - автокөлікті тоқтатыңыз; - қозғалтқышты сөндіріңіз; - капоттың құлыпын 
босатыңыз, бірақ капотты ашпаңыз; - барлық жолаушыларды шығарыңыз; - «101» не-
месе «112» телефондарына қоңырау шалыңыз және өрт сөндіру қызметін шақырыңыз; 
- егер бұл қауіпті болмаса, көліктегі өрт сөндіргішті қолданып көріңіз. - қозғалтқыш 
бөлігіндегі өртті сөндіру барысында суды қолданбаңыз, бұл электр сымдарының қысқа 
тұйықталуына немесе жанып жатқан жанармайдың таралуына және жану аумағының 
ұлғаюына әкеліп соғады.    

М.САРКУЛОВ, 
Сарқан  ауданының ТЖБ инженері, азаматтық қорғау аға лейтенанты.

●101 ескертеді

Автокөлiктегi өрттің алдын алу

Азаматтардың үйлерінде өрт басқа орындарға қарағанда жиі орын алады. Оның 
себептері де әр түрлі. Оның ішінде басты 4-себептерді айтуға болады. Олар отты 
абайсыз қолдану, пештің ақаулығы, электр желілері мен құралдарын пайдалануда өрт 
қауіпсіздік ережелерін сақтамау, сонымен бірге балаларды қараусыз қалдыру болып 
табылады. Ең бастысы, үйде бірден-бір от жағылып, қыс бойы пайдаланылатын пеш 
ақаулы болса, онда ол өрттің баспанада орын алуына бірден-бір себепші. Сондықтан 
да үйдегі пешке аса үлкен жауапкершілікпен қарау керек. Пеш жаздың күні міндетті 
түрде жөндеуден өткізілуі керек. Мұржалары жылына кем дегенде 2 рет тазартылып, 
сыланып, әктелуі тиіс. Пештің ауыздығының алдына 50-70 см. темір міндетті түрде 
төселуі қажет. Пештің үстіне ағашты, қағазды және басқа да заттар мен бұйымдарды 
қоюға болмайды. Балаларға пешті қарауға және жағуға тыйым салынады.

Сонымен қатар өрт оқиғаларының басты себепшілердің бірі ол газ баллондарды 
пайдаланудағы өрт қауіпсіздік ережелерін сақтамау болып отыр. Газ баллоны өртке 
қауіптілігімен бірге үйде жарылысқа себепші болып, үлкен апатқа да соқтыруы мүмкін. 
Газ баллоны газ плитасына дұрыс орнатылуы қажет. Газ баллонынан газдың шығып 
жатқанын тек сабын көпіршіктері арқылы білуге болады. Газдың иісін ауадан сезген 
уақытта сіріңке жағуға, темекі шегуге, басқа да электр қондырғыларын іске қосуға бол-
майды.  

Газ шыққанын байқасаңыз, тез арада есік пен терезені ашып бөлмені желдетіп, 
баллонды далаға шығарып апаттан құтқару қызметіне хабарласыңыз. Баллонды 
қыздыруға, бұзылған болса оны өзіңіз жөндеуге тыйым салынады.

Ә. ҚАБДЕШОВ,
Сарқан ауданының ТЖБ аға инженері, азаматтық қорғау аға лейтенанты. 

05.05.2025 г, 11.00 ч. по адресу  область Жетісу, Сарканский район, 
Лепсинская п.а., п.Лепсы, улица Мукан Тулебаев 1, здание ГУ "Аппарат 
акима Лепсинского сельского округа Сарканского района" проводятся 
общественные слушания по проекту «Раздел охраны окружающей сре-
ды к «ПЛАНУ ГОРНЫХ РАБОТ по отработке запасов золотосодержащих 
руд месторождения Шолкызыл комбинированным способом»», Про-
ект Нормативов допустимых выбросов, План мероприятий по охране 
окружающей среды, Программа Производственного экологического 
контроля, Программа управления отходами.

Регистрация участников введется за 1 час, при предъявлении документа, 
удостоверяющего личности до начала обсуждения.

Общественные слушания будут проведены в форме открытого собрания. 
В случае введения карантинных мер, слушания будут проведены в ре-

жиме онлайн посредством видеоконференции на платформе ZOOM. Актив-
ная ссылка будет предоставлена на Едином экологическом портале (ЕЭП) 
https://ecoportal.kz/.

По вопросам подключения к конференции обращаться по телефону: тел: 
+77760733337.

ТОО «Эколира» приглашает вас на запланированную конференцию: 
Zoom.

Тема: Общественные слушания ТОО "Aksenger LTD"
Время: 5 мая 2025 11:00 AM Алматы
Подключиться к конференции Zoom
https://us04web.zoom.us/j/7722076593?pwd=8oAidBlXrasSbIX7bdEnyWzH

RrBTWP.1&omn=74848508609
Идентификатор конференции: 772 207 6593
Код доступа: 123456
Заказчик - ТОО "АKSENGER LTD" Область Жетісу, Сарканский район, 

Сарканская г.а., г.Саркан, улица Тәуелсіздік, здание 108, БИН: 190140020547, 
тел. +7 (701) 837 45 98; е-mail: anuar4eg@mail.ru

Разработчик документации – ТОО «ЭКОЛИРА», г. Усть-Каменогорск, ул. 
Потанина 21-2, БИН:990340009256, тел. +7 (776) 073 33 37; эл. почта: info@
ekolira.kz.

Местный исполнительный орган – ГУ «Управление природных ресурсов и 
регулирования природопользования области Жетісу», тел.  +7 (7282) 32-
93-83.

Документация по проекту размещена на ЕЭП https://ecoportal.kz/ и на сай-
те МИО е-priroda.gov.kz., в разделе «Общественные слушания».

Замечания и предложения принимаются по электронным адресам: 
Жетысуская область, 040000, город Талдыкорган, улица Кабанбай 

Батыра, № 26, е-mail: priroda@zhetysu.gov.kz, тел. +7(7282)40-03-02.

05.05.2025 ж., 11.00 сағ. Жетісу облысы, Сарқан ауданы, Лепсі кенті, 
Мұқан Төлебаев көшесі, 1, "Сарқан ауданы Лепсі ауылдық округі 
әкімінің аппараты" ММ ғимараты мекенжайы бойынша Шолқызыл кен 
орнының құрамында алтын бар кендердің қорларын өңдеу жөніндегі 
тау-кен жұмыстарының жоспары "Қоршаған ортаны қорғау бөлімі "Жо-
басы бойынша қоғамдық тыңдаулар өткізіледі аралас жол берілетін 
шығарындылар нормативтерінің жобасы, Қоршаған ортаны қорғау 
жөніндегі іс-шаралар жоспары, Өндірістік экологиялық бақылау 
бағдарламасы, Қалдықтарды басқару бағдарламасы.

Қатысушыларды тіркеу талқылау басталғанға дейін жеке басын 
куәландыратын құжатты көрсеткен кезде 1 сағат бұрын енгізіледі.

Қоғамдық тыңдаулар ашық жиналыс түрінде өткізіледі. 
Карантиндік шаралар енгізілген жағдайда тыңдаулар ZOOM платфор-

масында бейнеконференция арқылы онлайн режимінде өткізілетін болады. 
Белсенді сілтеме бірыңғай экологиялық порталда (БЭК) ұсынылатын болады 
https://ecoportal.kz/.

Конференцияға қосылу мәселелері бойынша мына телефон арқылы 
хабарласуға болады: тел: +77760733337.

"Эколира" ЖШС сізді жоспарланған конференцияға шақырады: Zoom.
Тақырыбы: "Aksenger LTD" ЖШС қоғамдық тыңдауы
Уақыты: 5 мамыр 2025 11: 00 AM Алматы
Zoom конференциясына қосылыңыз
https://us04web.zoom.us/j/7722076593?pwd=8oAidBlXrasSbIX7bdEnyWzH

RrBTWP.1&omn=74848508609
Конференция идентификаторы: 772 207 6593
Кіру коды: 123456
Тапсырыс беруші - "AKSENGER LTD" ЖШС Жетісу облысы, Сарқан ауда-

ны, Сарқан қаласы, Сарқан қаласы, Тәуелсіздік көшесі, 108 ғимарат, БСН: 
190140020547, Тел. +7 (701) 837 45 98; е-mail: anuar4eg@mail.ru

Семей түрмесінің сырты суық 
көрінгенімен, іші қыз-қыз қайнап жатыр 
екен. Жат елдің жәрмеңкесі тәрізді. Ығы-
жығы иін тірескен ел. 

Мың қаралы кісіні бар жерде көремін 
деп ойламаған Қайықбай бала шо-
шып кетті. Жадап, жүдеген жылаулы 
жұрттың киімі ғана емес, тілі де шұбар. 
Қапырық ауамен араласқан мылқау са-
рын кісі қамақтың ауласын кернеп тұр. 
Әрі-бері теңселген адам нөпірмен бірге 
лықсиды. Ызың бар. Сөз жоқ. Құлақтың 
естігені көкейге жетпейді. Тас дуалмен 
тұйықталған тірлік-бетіне көлеңке ұйыған 
қара су секілді. Түбіне бойлатпайды. 
Толқымайды. Қимылсыз. Өзімен-өзі 
оқшауланған өгей күйде.

Көк жалқын ісік арасынан сығалаған 
қос қарашық қанша үңілсе де қарақұрым 
көптің жүзін түстей алмады. Жатырқап, 
жаны құлазыды. Еріксіз көзін жұмған. 
Жылауық емес еді. Бірақ, соңғы күндері 
жанары жасаурай береді. Тырс етіп, 
кірпігінен үзілген тамшы жастың кермек 
дәмі кеберсіген ернінен білінді. Әкесі 
марқұм: «толқын шайған тас жұқарады, 
көп жылаған көз ағарады» дейтін. 
Сондықтан жыламауға тырысады.

Бұларды ішкі аулаға айдап кірген төрт-
бес қызыл жағалының біреуі қазақ бола-
тын.

- Мынауың не? -деді қолтығына қысқан 
кенеп орауды мегзеп.

- Қобыз… қобызым…
- О, сорлы, сорың әбден қайнайтын 

болды ғой. Бәрің тоғызыншы бараққа 
барасың.

Мылтықтары шошайған қызыл 
әскерлер кетісімен, ұялы араның уіліндей 
сарын сап тиылып, өлі тыныштық орна-
ды. Жан-жақтан жамыраған көздердің 
сұғы бұларды ішіп-жеп барады.

Қайықбай бала қорқайын деді. 
Қасындағы серіктері де сескеніп, қасқыр 
көрген қойдай болып, ұйлыға түсті. Тұс-
тұстан қаумалай төнген тілсіз тобыр та-
бандап жылжиды. Әшейінде ұрынарға 
қара таппай құтырынатын Әндірейдің өзі 
дір-дір етеді. Қайраты басым жауға кез 
келіп, ат көтінен сыпырылған бақсыз ер-
дей бүгежек.

Көптің құрсауы жабылған кезде, 
тұлғасы таудай жуан сары ортаға шықты. 
Дауысы қатқыл. Үні әмірлі. Қайырымы 
шолақ қысқа сөздерде зіл бар. Не деп 
тұрғанын түсінбесе де, бұлардан бірдеңе 
талап еткенін түйсінді. Үйіріле соққан 
үрейдің құйыны бір-біріне тығылған сор-
лыларды шайқап өтті. Әркім қолындағы 
қап, түйіншектерді жерге қойып, шетке 
қарай жылыстап кетіп жатыр. Қас-қағым 
сәтте жуан сарының алдында шошайып 
Әндірей екеуі қалып қойды. Оның жүгі 
қомақты болатын. Аякөзден Семейге 
дейін бәрінің төбесіне әңгіртаяқ ойнатып, 
әжептәуір азық жинап алған. Көз жаспен 
келген дүние кімге құт әкелсін. Баж-бұж 
еткен Әндірейді жуан сары ұрып жығып, 
тепкінің астына алды.

Қайықбай бала жер бетінде тозақ ба-
рын білмейтін. Ауызы-мұрнынан қаны 
бұрқырап, бұралқы иттей қыңсылаған 
ұрдажық немеге жаны ашыды. Жол бойы 
өзін ұрып-соғып қорлаған жанға деген 
ыза, кегі, өшпенділігі сұмдық еді. Ораулы 
қобызын құшақтаған күйі қалшиып қатты 
да қалды.

…Айдауылдың алдында жүріп көрген 
бір айлық азабы әлденеден үміттенген 
сайын ауырлап келеді. Жақыпбек атасы, 
әйгілі Күншайдың немересі, Бекбайдың 
Жақыпбегі әулие екен. Аякөз ГПУ-інің 
жендеттері Сергей Шіпісін мен Зүбәйір 
Балқаш жағасындағы Ашыбұлақта, 
пішендік басында ұстағанда айтып еді:

- Қайықбай ботам, мен бір жаман 
түс көрдім. Екеуміз қаралы ауылға келіп 
түсіппіз. Түстеніп отырған кезімізде, қара 
қобыздың иесі Болатшы Бабаңның: «Ама-
натымды өзіме қайтар. Қайтара алмасаң 
Мөшекенің Майбүйректегі жұртына көм» 
деген дауысы естілді. Шаңырақтың 
күлдіреуішінен қобызың екеуің ұшып 

арасындағы елді теңіздей толқытты. Бүгін 
бауыры бүтін кім бар? Жаз өтті, күз келді. 
Жаңбырлы күзден кейін, қаһарына мініп 
кәрлі қыс жетті. Көктемгі көк лайсаңда 
Шұбарағаш-Ойжайлаудан келген екі 
қызыл жағалы мұны дедектетіп Лепсіге 
жаяу айдады.

- Ағатайлар-ай, - деп жалбарынған 
сонда ғана есі кіріп – Қобызды Мөшекенің 
жұртына көміп кетейінші. Мына қырдың 
астында ғой.

- Оттама, - деген ақ тонын қайыспен 
шандыған жастау жігіт - Айғақтан құтылғың 
келеді, ә? Ойлап тапқап қулығын!…

Лепсінің түрмесінде көп жатқызбады. 
Үсті-басы былғары сасыған Кепеудің 
(ГПУ-дің) бастығы мұны жарты күн бойы 
ерінбей-жалықпай тыңдап алды да, ағаш 
үстелдің үстін жұдырығымен сарт еткізді.

-Түсінікті. Сен кеңес өкіметінің 
жауысың! Тобағұл Мұсабаевтың қазір 
қайда екенін білесің бе? Былтыр 
кәмпескеленіп, қазір Қытайда қашып жүр. 
Тәше Тыныштықов кеңес өкіметіне қарсы 
қолына қару алып күрескен контра. Сен 
айтқан қоштасу жырын 1920 жылы то-
рыала атты Алаш полкінің сарбаздарына 
арнаған. 

Аржағында Алтайдың
Ежелгі ата қоныс бар.
Қарауылға байлайтын
Қанды мылтық орыс бар.
Жан сауғалап барғанда,
Жалынатын оқ болар.
Қашып өлме, жатып өл,
Қатын, балаң тоқ болар,-
деп сұңқылдайсың, иттің күшігі! Ал, 

Балтабек Байсұлтанов 1921 жылы Жетісу 
чекасының үштігінің үкімімен осы түрмеде 
атылған. 

Ар жағы өң мен түстің арасындай 
бұлдыр. Бармағына сия жағып, қағазға 
бастырғаны еміс-еміс есінде.

…Тарбиған салалы саусақтар омы-
рауынан шеңгелдеп бүргенде, Қайықбай 
баланың жүрегі аузына тығылды. Жүні 
шудаланған сом білекке асылып, аяғы 
жерге тимей тыпыр қақты. Жел үзген күзгі 
жапырақтай қалықтап ұшып бара жатып: 
«қобызым сынды-ау» деп ойлады.

Құмайт топырақ қолқасын қапты. 
Бұрқ еткен бозғылт шаңнан көзін аша 
алмай, жан-жағын қарманып еді, еште-
не ілікпеді. «Қобызым!» -деді айғайлап. 
Арқасы құрысып, омыртқасы сіресті. Көз 
алдында қан көбелек құйын ойнады. Қос 
құлағы шыңылдады. Жұдырықтай жүрегі 
тастай түйіліп, өкпесі көріктей гулеп, екі 
қолтығының астынан жел үрді. Бабаңның 
Шолағы жер мен көктің жігінен жалын 
бүркіп, бойын буған Бала жын шоқ шайна-
ды. Тізесін бауырына тартып, қолын тіреп 
шөкелеген жоқ, табанынан шаншылып тік 
тұрды. Жуан сары кенеп орауды дар-р 
еткізіп айырып, құлағы қалқиған құныс 
қобызды жалаңаштауға сәл-ақ қалыпты.

- Қобызым! - деді Қайықбай бала 
селкілдеп. - Қобызым-ау, қобызым!

қатқан көңілді жібітіп, алпыс екі тамырдың 
өзегіне от түсірді. Өлген сезімді оятты. 
Адасқан ойды шақырды. Көрсоқыр болған 
көздің шелін сыпырды. Сонда да тыншы-
мады. Қалай тыншысын?! Күнәнің ауыры 
- қиянат. Әр ісіне ар-ұят өлшем болмаса, 
сен кімсің? Уа, кімсің деймін?! Хан халқын, 
бала ата-анасын жылатса, ақырзаман де-
ген сол емес пе?

Өксіген зар налаға ұласты. 
Шамырқанды. Шамданды. Қиянат атау-
лыны қарғады. Лағынет айтты. Халық жы-
ласа, ата мен ана жыласа, ақырзаманның 
келгені емес пе?

Қайықбай баланың алты айрығынан 
шүмектеп тер ақты. Бойы бусанды. 
Арқасы жазылды. Шолақ пері Бала жын-
ды жетектеп алып кетті. Жұмулы көзін 
ашқанда, қобыз бен қияқты бауырына 
басып, кесілген түбірдің үстінде бүк түсіп 
отыр екен.

Сілейіп тұрған жуан сарының 
есі шығып кетіпті. Көзі жыпылықтап, 
ыржаңдап күле береді. 

Әндірей ыңырсып басын көтерді. 
Жыртылған кенеп орау жерде жатыр. 
Құйынмен бірге билеген бала тұтқын 
ұшты-күйлі жоқ. Көкке ұшты ма, иә болма-
са, жер жарығына түсіп кетті ме, белгісіз.

Елітіп, есеңгіреген көпшілік қайта-
қайта көздерін уқалап, жан-жағына 
жалтақтай қарасып: «Гипноз! Шаман! 
Бала бақсы! - деп шуласқан.

Сүлесоқ боп қалжырап, шаршаған 
Қайықбай баланы ту сырттарынан 
көргенде барып, ағаш бараққа қарай мой-
ын бұрған елдің тілі байланды.

II

Әлдекім иығынан түртті. Сақал-мұрты 
бурылданған мосқал кісі. Жүзі жылы.

- Жападан жалғыз отыра бересің бе, 
қарағым, бізге жүр, - деді.

Ағаш барақтың іші алакүңгірт. Ұзын 
екі қабырғаны бойлап созылған сөре 
тақтайлардың асты-үсті қонақтаған құстай 
адамға толы. 

Төсегіміз осы, - деп түсіндірді бейта-
ныс - менің жоғарғы жағымда бір орын 
бар. Соған жатарсың. Айтпақшы, өзіңді 
қай бараққа жіберіп еді?

- Тоғызыншы.
- Алда құдай-ай, қаныпезер бұзық-

тардың ордасы ғой ол. Соңғы бір 
жұманың ішінде үш мәрте сүйек шықты. 
Кім өлтіргенін ешкім білмейді. Біздің 
бірінші барақта шал-шауқандар мен ауыр 
жұмысқа жарамайтын дімкәстар ғана. 
Ара-тұра айғай-шу болып тұрады. Оған 
үйренгенбіз.

Қайықбай баланың мұрнына жағымсыз 
иіс келді. Тыжырынғанын байқады ма, 
байқамады ма, сөзуар ақсақал:

- Барақ атаулының бәрінде иіс-қоңыс 
бар. Оң жақ бұрыштағы екі бөшкеге түнде 

жүргенше, алдын ала білсін. Сонда 
ұшынбайды.

Айқара ашылған есік-қақпадан 
себезгілеген жарық ұзын барақтың орта-
сына да жетпейді. Сықырлаған еден 
тақтайдың жігінен көрінген саңылауларға 
барып жұтылады. Су аяғы құрдым сияқты 
межеге Ысекең кідірді: - Міне, орының. 
Ал, енді қарағым, кел тізе бүк.

Інге кірген суырдай Ысекең екі 
тіреудің арасынан еңбектеп өтіп, төсегіне 
жайғасты.

Қаудырлаған кенеп төсеніштен 
тіксініп қалды. Кәрі адамның салбыраған 
ұртындай бос. Ысекең сылқ-сылқ күлді.

- Оған таңданба. Аяқ жақтағы сабан-
ды жамбасыма басып алғанмын. Шарғы 
бойдың пайдасын түрмеде көрдім.

Қайықбай бала енді аңдады. Кісі 
қамақта жатқан байғұс ішқұса болуға ай-
налыпты. Жегідей жеген ойдан қашып, 
сөйлесетін, сырласатын серік іздейді.

- Менің ныспым - Қайықбай, - деп 
күрсінді көңілі жасып – Руым Жаңбыршы. 
Нағашыларым Төбет деген ел.

- Е, Семіз Найман болдың ғой, онда. 
Осы түрмеде біраз туыстарың жатыр. 
Көбі Меңлібай-Жанғұлы. Әбдірахман 
қари, Балтабек қажының Қондықазағы, 
Солтанайдың Шерубайы, Маусымбайдың 
Байкенжесі, Саңырықтың Қарашасы. Е, 
солай де қара ормандай қалың Қаракерей 
бабамның баласы. Мен Алтайдың 
бойындағы Қаратаймын. Атым - Ысқақ.

Екі арғын, алты керей, жеті найман,
Аттандық жылқы алмақ боп 

ұранқайдан.
Тоба Моңғыш төсіне бір мінем деп,
Ер Жөкең шеру тартты Қаратайдан,-
деген ескі жырды естіп пе едің? 

Үлкендердің айтуынша Есбол бабамызға 
топырақ Аякөз жақтан, Жырғалы де-
ген жерден бұйырыпты. Әлі жассың ғой. 
Қайдан білесің… Көшкен елдің жұртында 
қалған кәрінің күні құрысын. Күні кеше Ал-
тайдан Ірбіт шапқан байлардың керуеніне 
жолбасшы болып, қырық рулы елдің да-
старханынан дәм татқан Ысқағың бүгін 
Семей түрмесінің ауласын шаңдатып сы-
пырып жүр.

Үні құмығып естілмей кетті. 
Алакөлеңкеге көзі үйренген Қайықбай 
бала бұл кісіге не болды деп еңкейіп еді, 
Ысқақ ақсақалдың әжім торлаған жүзін 
тарам-тарам жас жуыпты…

Жолға шыққан адамға үміт серік. 
Жатқан кісіге ой жолдас. Елден ұзаған 
сайын өткен күннің елесі сені қуады. Кіндік 
қаның тамған топырақтың қадір-қасиеті 
ішке түскен ыстықтай өзегіңді өртеп, 
шөлдетіп, аласұрасың. Тәніңе батқан 
дертің жоқ, бірақ, жаның бір жұмбақ 
арпалысқа түседі.

Қайықбай бала сән-салтанаты 
келіскен, қоңыраулы көштен өзін адасып 
қалғандай сезінді. Әкесі марқұм етікші еді. 
Жетімегін ертіп жүріп, ел аралады. Бес 
жасына дейін тілі шықпапты. Жүзағаш 

шығып, мен іште қалып кеттім. Қош, 
қарағым. Мен қайтпас сапарға аттанған 
жолаушымын. Тоғыз жасыңнан бастап, 
қияқ шалған қобыз еді. Хақы иесінің ама-
натын орында. Балалық жасап жүрме».

Қаракөктің тұқымы сол кеткеннен 
елге қайтып оралмады. Хабары білінбеді. 
Қамқорынан айрылған Қайықбай бала 
ауыл аралап, жұрт жағалап, ел кезді. 
Шерлі көңіл күңіреніп, құныс қобыз бен 
бүкір қияқ зар төкті.

Патшаның болысын өлтіріп Сібірге 
айдалған Тобағұл ақынның толғауы, 
Торыала атты Алаш полкінің жыршы-
сы Тәше Тыныштықұлының ел-жұртпен 
қоштасуы, Адық Оралбайұлының Бал-
табек қажыны жоқтауы Арқа мен Жетісу 

Екі иығын қомдап, жауырынын жа-
зып, тепсінген сайын, көтерілген шаң жіп 
үйірген ұршықтай бір орында шыр айнал-
ды.

Кішігірім құйын көздеріне құм 
шашқандай ентелеп тұрғандар кейін 
серпілді. Жуан сарыдан көзін айырмай, екі 
жағына алма-кезек теңселген Қайықбай 
баланың пысы басып, өзгелердің мысы 
құрыды. Қобыз бен қияқ Қайықбай 
баланың қолына көшті.

Аңыраған үн аузы ашылған елдің 
төбе құйқасын шымырлатқан. Көні кеп-
кен кәрі қобыздың шанағынан бүкір қияқ 
шым-шымдап шер суырды. Көненің зары 
сай-сүйекті сырқыратты, жүйке тамыр-
ды жылатты. Көкейді тесіп, қаншырдай 

зәр сындырасың. Үлкен дәрет қысса, таң 
атқанша шыдауыңа тура келеді. Түнде 
есік ашық жатқанмен, далаға шығуға бол-
майды. Мұнара басындағы қарауылдар 
тілге келмей атады. Тәртіп солай. Осын-
да орыстың кіреш таққан бір тақуасы оққа 
ұшқан. Ал, іш дәреті жүріп кеткендер осы 
екі бөшкенің ортасына түнеп шығады. 
Мына бөшкелерді далаға алып шығып 
төгу солардың мойнында.

- Ой, Ысеке-ай, қайдағыны айтып, 
баланың зәресін ұшырғаның қайткенің? - 
деп әлдекім күңкілдеп еді, Ысекең қатты 
кейіді:

- Сен де айтасың-ау. Қайдағы бала? 
Арқалы жас пері емес пе? Иесі бар адам 
тазалықты қалайды. Ертең, секемденіп 

бекетінде атақты Әсет ақынды көрді. 
Жанарлы, торсық шекелі, жуан мойын-
ды, бітімі бөлек бейнесі әлі көз алдын-
да. Торы ала ат мінген қалың сарбаздың 
алдында ән салды. Үнінің іні кең екен. 
Әуезі асқақ. Таза. Булықпай, бұрқырап 
шапшиды. Құлағы шың-ң етіп: «әке!» 
деп шыңғырғанда, әке байғұстың жүрегі 
қуаныштан жарыла жаздаған.

- Мылқау баланың байланған тілін 
әніңмен шештің. Жылқышы ағама ғана 
емес, исі Жаңбыршы, Семіз Найманға 
күйеусің, - деп жік-жапар болып, таза 
құрымнан қисық табан етік тігіп берген.

Анық-қанығын кейін білді. 1918 
жылы құрылған Алаш полкіне сарбаздар 
қабылдаған кәмәсияға мүше болыпты 
ақын Әсет.

Әкесі кәсіппен айналысқанда, бұл 
дала кезетін, су жағалайтын. Бозторғай 
шырылы, қурайдың қоңыр әуені, су сыл-
дыры… алданыш, ермегі болатын. Бала-
лармен ойнамай, саяқ жүретін.

Ақ пен қызылдың соғысында әкесі 
екеуі Төбет елін сағалады. Шешесі 
марқұмның туыстары бастарына үй тігіп, 
алдарына мал салып берді.

Шолақ дейтін сулы, нулы сайдың бой-
ында бір күні шошымалы болып оянды. 
Ағайын-туыс дүрлікті.

- Әне, қобыз тартып кетіп барады. Мені 
шақырады. Бірақ, атының басын ұстаған 
періден қорқамын. Түрі қандай жаман. До-
маланып аяғы жерге тимейді, - деп елеу-
реген баланы оңаша үйге қамап ұстап, 
Тұманшы Сүлеймен бақсыны алдыртқан.

Ақ боз аттың үстіне қобыз ойнап, 
сарын салған Сүлеймен бақсы мұны 
қамаған үйге үш келіп, үш қайтты.

Қайықбай бала сақалы желбіреген 
бүркіт қабақ ақсақал мен домалақ періні 
сол кезде қасынан көрді. Екеуінің жанын-
да өзі сияқты кішкентай жын бар.

- Мөшекенің үйіндегі көк сандықта ақ 
жібекке оралған қобызым жатыр. Соған 
сен ие боласың. Қысылсаң, қобызым деп 
айғайла. Бала жын көмекке келеді, - деген 
ақсақал мен екі пері ғайып болды.

Ертеңінде Жақыпбек атасы мұны ертіп, 
Мөшеке аулына аттанған. Мөшекенің 
жалғыз ұлы марқұм Долайбек балуанның 
жесірі Биға қонақжайлық көрсетті. Қой 
сойып, сыбаға тартты. Қонақтары қайтуға 
жиналғанда, бұйымтай сұрады. Дегдар 
Жақаң осыны күтіпті.

- Бұйымтайым біреу емес, екеу, - деп 
үйіріліп түсті – Қайықбай жиеніңе Бабаң 
жарықтық аян беріпті. Сандығыңды 
ашқан кісі жоқ. Сонда ақ жібекке оралған 
қобызым бар, ие бол депті. Бала шіркін не 
демейді. Оған мән бермес едім. Сүлеймен 
бақсы айтады: Қайықбайды қамаған үйге 
үш келіп, үш қайтқан себебім, атымды 
бала жын үркітті, жынымды Шолақ пері 
шідерледі, өзімнің мысымды Бабаңның 
пысы басты деп. Қалауым - қара қобыз. 
Тұрарбегің ер жетті. Дәулетхан мен Деме-
удей екі немерең бар. Әніш келіннің аяғы 
ауыр екен, аллатағалам тағы да бір ұл 
немере берсін. Долайбек құрдасымның 
әруағы саған разы шығар. Қара қобызды 
қимасаң өзің маған ти.

Биға апасының тізесін басып отырған 
екінші немересі, үш-төрт жастағы Демеу 
тентек көрінеді.

-Өй, әкеңді… көк сақал! Апамды 
аламын дейсің бе? – деп Жақыпбектің 
сақалына жармаса кетті.

Жақыпбек қарқ-қарқ күліп, Биғаны 
сөйлетпеді: 

- Болды, енді саған сөз жоқ. Төрелігін 
періштенін өзі. Сені алмаймын, қобызды 
әкетемін.

Аталы сөзге, ұтымды уәжге, қиуы кел-
ген қисынға тоқтаған сол заман қайда?

Көз жұмулы, көкірек ояу. Жаны жай 
таппай елегізи берген елес, қиялдың 
үзігіне жармасып, шаршады. Ұстатпайды. 
Желісі жоқ шашыраңқы ойлардың өрісі 
қысқа. Шолтаң етіп, шолақ үзіледі.

Алыстан талықсып саз естілді. Ананың 
әлдиіне ұқсас. Бірақ, өзгеше әуен. 
Перілердің әні…

ІІІ

Шырылдаған ысқырық үні барақ ішінде 
дел-сал боп талмаурап талықсыған 
тыныштықты тілкімдеп жіберді.

Қызыл іңір ме, таңғы ала кеуім бе, 
уақыт мөлшерін айыра алмады. Төрт-
бес жерден ілінген май шамдардың әлсіз 
жарығы болар-болмас қана жылтырайды. 
Басы зеңіп, ұйқысы ашылмады.

-Қайықбай, тұр, қарағым. Жол соқты 
болыпсың, түк серіппей ұйықтадың. Жи-
нал, - деп дігірлеген Ысекең аяғынан 
тартқылайды.

Әр барақтан сыпырылып шыққан лек-
лек топ жаназаға жиналғандай сап түзеді. 
Таңғы ауада сыз бар. Көктемгі салқыннан 
жаурайын деді. Жұқа шидем шекпенін 
қаусырынып, қанша қымтанса да бойы 
жылымады. Қобызын Ысекең алып 
қалған.

- Сендерді жұмысқа салады. Ешкім 
тиіспес. Мен осындамын ғой, -деп әрең 
көндірген.

Семейдің орам-орам көшелерін 
қуалап дедектеген елу-алпыс тұтқынның 
ішінде кете барды. Тырп-тырп басқан 
аяқ дыбысына елеңдеп, кейбір үйдің ау-
ласынан шабаланып иттер үреді. Қала 
ұйқысынан оянбапты. Жұлдыздар сөніп, 
қаракөк аспанның бояуы ашыла бастады. 
Маңдай тұстан ызғырық жел есті. Өзен 
арнасының аңғарынан есетін салқын са-
мал. Ызғары сынбапты. Өңменіңнен өтіп, 
жауырыныңды мұздатады. Түйсігі алда-
мапты. Айдауылдар бұларды Ертістің 
жағасына әкеліп иірді.

Жарықтық Ертіс арнасы толып, 
толқыны тулап, бұрқырап жатыр. 
Қарауытқан айдынына тұман шөгіпті. 
Жарқабақ басынан жатаған барақтардың 
сұлбасы көрінеді. Мұнара басынан 
әлдекім айғайлап айдауылдардың 
бастығымен тіл қатысты. Шошайған 
бағаналардын арасына аран сым тар-
тылыпты. Белдеме сырғауылы алынған 
ашық қан суға тоғытылған қой сияқты то-
пырлап ішке кірді.

Жарқабақтың иек асты жиегін су 
жалаған ойпаң алаңқай екен. Төбесі ғана 
жабылған іргесі ашық лапастан қайла, 
сүймен, күрек алғандардың алды төмен 
қарай құлдады. Топ соңындағыларға қол 
арба тиді. Солардың бірі - Қайықбай.

Ауыр жұмыс істеп көрмеген сор-
лы басы бірден титықтады. Белі ұйып, 
балтыры майысты. Қары салдырап, 
алақаны күлдіреп шыға келі. Бұл топтың 
біргәдірі кешегі жуан сары. Кібіртіктеп, 
шабан қимылдағандарды боқтап, кейбірін 
жұдырықпен соғып, мұрттай ұшырады. 
Қызыл танау боп, жұрттың апшысын 
қуырған мына қызыл көзің ешкімді шыда-
тар емес. Шіркіннің өзі бұрау басын сын-
дырсайшы. Іші пысып, еріккен қарауылдар 
мәз. «Маладес, Бәңке» десіп қошеметтеп 
қояды. Аяғын шалыс басып, тәлтіректеген 
Қайықбай қулыққа көшті. Екі-үш мәрте 
қол арбаны бос сүйретіп төменге барып 
қайтты. Жарқабақтын кемерін опырған 
қайратты жігіттер көрмегенсіді. «Арық 
түйеге бұрау жүк» дегендей, біраздан соң 
бос арбаның өзі зілмауыр тартып, сілесі 
құрып, біржола мықшиды.

-Зорығып өлдің ғой, байғұс, - деп 
қалды жаны ашыған біреу. Әлгі сөзді ме-
деу көріп, бойын жазған. Бәңке мұны сол 
кезде ғана барып таныды. 

- А, шаман… Ты здесь?
«Тізелесін» ұқпады. Сасқанынан қолын 

созып, күлдіреген алақандарын жайды. 
Жуан сарының жұдырығы төбесінен төне 
бергенде, белі қыналған сұңғақ бойлы, 
қызыл шырайлы жігіт Бәңкенің білегінен 
шап берді.

- Аяққа оралмай, әрі кет, - деді бұған. 
Қайықбай мысық табандап кері шегінді. 
Қараса көз тоймайтын келісті, көркем 
қазақ жолбарыстай әбжіл екен. Бәңке 
бос қолын сілтеп еді, оны да қағып алды. 
Ызаланған жуан сарының бет түгі үрпиіп, 
аузынан түкірігі шашырады. Қанша 
бұлқынса да қарулы қазақтың сығымдаған 
уысы тыпыр еткізбеді. Шеңгелі жазылмақ 
түгіл саусақтары сүйегін сындырардай 
бүріп барады.

Құмырсқаның илеуіндей жыбырлаған 
елдің назары екеуінде. Бір-бірімен бетпе-
бет келген екі дүлей күштің теке тіресін ай-
дауылдар мен қарауылдар да жоғарыдан 
тамашалап тұр. Қай жеңгенің біздікі де-
гендей жайбарақат. Күжілдеген Бәңке 
алдыңғы екі аяғын ағаштың жаңғырығына 
қысып алған аюдай ыңыранды. 

Қарсыласы тапжылмады. Тамырын 
тереңге жіберген емендей шайқалар 
емес. Табан астындағы қиыршық тас құм 
шайнаған тістей шықырлайды.

- Отпусти, - деді Бәңке лажы құрып. 
Қырдың балуаны жуан сарыны итеріп 
жіберді. Шалқалап құлай жаздаған ол 
бойын тіктеп, ұйыған қолын сілікті. Теріс 
айнала беріп, әлдене деп ақырғанда 
елеңдеп тұрғандар күрек, қайлаға жарма-
сты. Бірінші барақтағы жүзі таныс қайыс 
қара иегін қақты:

- Танисың ба?
- Жоқ, - деді ағынан жарылып.
- Маусымбайдың Байкенжесі. Бесінші 

барақтан. Бәңке екеуі Семей түрмесін 
шырқ үйіреді. Бір-біріне батпайтын, бүгін 
ұстасып тынды.

Қайықбай өзінің құтқарушысын көзімен 
іздеп тауып алды. Үш жігіт қатар тұрып 
қайланы құлаштап сілтейді.

- Қасындағылары Шерубай мен 
Қараша ма?

- Біледі екенсің ғой, - деді қайыс қара 
таңданып.

Жұбы жазылмайтын үш досты Аякөз 
елі аңыз ғып айтады. Әсіресе, қыз-
келіншектер жағы Байкенжені бір көруге 
ынтық еді. Он алты жасында ел тізгінін 
қолына ұстаған, сөзге шешен, қатарынан 
қайраты артық, көмейіне бұлбұл ұя салған 
серіге сүйсінген ел мақтауын асырып, 
әсірелеп айта ма, әйтеуір оның даңқы 
өзінен бұрын жүретін.

Қаздан қаз, қарғадан қарға туады. 
Меңлібайдың Тінібек (Қарауыз) дейтін 
атасынан тарайтын Қанайдың ұрпағы 
Маусымбай өз кіндігінен он тоғыз бала 
сүйіпті. Исі Найман елінде Маусекеңдей 
басы өскен кісі жоқ. Байкенже әкесінің 
немересі Байғазымен құрдас. Байкенже-
ден кейін Нұркенже мен Ақкенже туады. 
«Бұл қалай?» - деп қажаған құрдастарына: 
«Қайдан білейін, бала кезімде құстың 
ұясын бұзып, жұмыртқасын жарған 
жоқпын. Соның төлеуі шығар,» - деп уәж 
айтады екен, жарықтық. Байкенжені өткір, 
өжет дейді. Елге сыйлы бір бидің келіні 
күйеуін менсінбей, мінез көрсете берген 
соң, әбден күйінген атасы: -Қарағым-ау, 
маған енді не ғыл дейсің? Қарауыздың 
қасқыр ішік киген Байкенжесін бас-басыңа 
қайдан тауып берейін? - депті.

Солтанайдың Шерубайы да жігіттің 
көкжалы. Намысқой, ер, кесек қимылдың 
иесі деп естиді. Байкенже екеуі бір тойда 
көкпарға таласқанда, астындағы аттары 
шөкелеп жатып қалыпты. Соны көрген 
Жақыпбек атасы: - Күші тасыған екі періні 
қойшы, жанұшырып кісінеп жіберген 
екі жануарға обал болды-ау,-деп басын 
шайқайтын.

Қызыл тасқа қарш-қарш қадалып, 
тоң айырған үш қайла құлама құздың 
жақпарына ілініп, тырнағының көбесінен 
қансаулаған қолдарға ұқсайды. Ұзақ 
қарауға дәті шыдамай, шекпенінің 
жеңімен көзін сүртті. 

Тал түсте екі тілім нан мен быламық 
көжеге бас қойған жұрттың әңгімесі 
Ертіске қарай ойысты.

-Үлкен өзен. Арнасы бұдан да ұлғайып, 
мұхитқа құяды.

- Бұл жер кеме тоқтайтын айлақ бола-
ды. Түрмедегілердің көбін жазға салым 
кемеге тиеп, Керекуден әрі Омбы, Түмен 
асырып, итжеккенге жөнелтеді.

- Былтыр да сөйткен. Кеткендерден 
хабар-ошар жоқ.

Қай сөзге құлақ түрсең де түбі уайым. 
Бірақ, әркімнің үміті ішінде. Бақ ауысып, 
ырыс жұғысады дейтін қазақ ол үмітін 
өзгеден жасырады.

Кісікиік бала Ертіске жалтақтайды. 
Жөңкіген жойқын судың беті жентектел-
ген сеңнің алқындысы. Асау ағыс кейде 
тереңіне шым батырып, еркіне қоймай 
аунақшытып, қақпақылдап қуып бара-
ды. Ойдым-ойдым болып жарқабақтың 
көлеңкесіне жабысып, жасырынған қар 
мен мұз толқынның тегеурініне шыдамай 
түбі босап, төмен лықсиды. Ертіс мұхитқа 
құяды, ал замана көші ат басын қайда ба-
рып тірейді?

Қасынан өткен үшеу оншақты 
қадамдай жерге ұзап барып тоқтады. 
Олар да жүздерін Ертіске беріп, телміріп 
тұр.

- Сендердің обалдарыңа қалдым-ау, - 

деді аласа бойлысы. - Шерубайдың тілін 
алып, Қытайға өтіп кету керек еді. Шол-
панды қимай жүріп алып, аяқтарыңа кісен 
салдырдым.

- Қой, - деп Байкенже Қарашаны 
иығынан қапсыра құшақтады. -Боркемік 
жандай босағаның не? Жанымызды олжа 
көрсек, баяғыда кетпейміз бе? Туған жер 
мен өскен ел ғой қимағанымыз…

- Елден Ерукеш келеді, - деді Шеру-
бай. - Сен қамдан. Алла жазса, үш-төрт 
күннен кейін аттанасын.

- Қайда? - Қарашаның қобалжыған үні 
қатайды. - Сендерсіз ешқайда кетпеймін.

- Нар баласы бақырмас болар. Біз 
артыңнан жетеміз.

Қайықбай баланың көңіліне күдік 
кірді. Қасындағы қайыс қараның құлағы 
қалқайып, жүрелеген күйі мойнын созып, 
емініп алыпты.

…Қызыл іңірде сүрініп-қабынып, 
сүлдері ғана келгенде Ысқақ ақсақал: 
«Кенеп орауыңды жұқа қайыспен қайып 
тігіп қойдым. Мойынға асатын бау жаса-
дым», - деп жарқылдап алдынан шықты.

- О, не? - деп жылмаңдаған қайыс 
қараны Ысекең «аулақ жүр» -деп 
жақтырмады.

- Тоқымы кеппеген ұры. Иісшіл ит-
тей тіміскіленгенін ұнатпаймын. Қай 
жағыңнан сап ете қалғанын сезбейсің. 
Оған сырыңды  аша берме,- деді ту сыр-
тынан жиіркене қарап.

IV

Ертеңінде қайыс қара екеуін жұмысқа 
жөнелтпей, топтан жырып алып қалды. 
Түрме ішіндегі қызыл кірпіштен өрілген 
екі қабатты үйдің астына түсірді. Бәңке 
де осында екен. Екеуін оқты көзімен бір 
атып, үндемеді. Тақтай сәкіде талтайып 
отыр.

- Здрәсти, - деп ыздиған қайысқара 
қасына тізе бүгуге ыңғайланып еді, құлақ-
шекеден бір-ақ қонжитты. Бір ғажабы, 
түрме қарауылдары қырылсаң да 
бұлардың арасындағы дау, жанжалға ара-
ласпайды. Буыны босап, былқ-сылқ еткен 
қайысқараны тас еденнен көтеріп тұрғыза 
алмады. Шашын тақырлатып қырғызған 
жалтырбас қазақтын зекуінен кейін ғана 
екі қарауыл көмекке келді.

Ұзын дәліздің бойынан төрт-бес есік 
көрінеді. Тергеуші қазақ мұны соның 
біреуіне кіргізді. Құстың ұясындай шағын 
бөлме. Жалаңаш қабырғаға шоқша 
сақалды, қияқ мұртты біреудің суреті 
ілініпті.

- Қайықбайсың ғой?
Бұл басын изеді. Қағазға шұқшиған 

тергеуші: «Әкеңнің аты Иіс пе?» - деп 
және қадалды. 

-Иә.
- Жасың он алтыда. Совет өкіметіне 

қарсы астыртын ұйымның белсенді 
мүшесісің. Аякөз Совдепінің коммисары 
Сабыржан Ғаббасовтың құныкерлерінің 
бірі Жақыпбек Бекбаевтың бандиттік 
тобынансың.

- Ағатай-ау, ешқандай күнәм жоқ. 
Жазықсызбын.

- Сонда жазықтың біз бе? Совет 
өкіметі ме?

- Олай деген жоқпын ғой.
- Білемін сені. Әкең Иіс алды-

мен патшаның, кейін Алашорданың 
салпаңқұлақ тыңшысы болған.

- Марқұм етікші…
- Онысы көзбояушылық. Айтпақшы 

сен бірінші барақта қайдан жүрсің?
-?!
- Ысқақ шал танысың ба?
- Жо-жоқ, - деді абыржып.
- Оны тексереміз, - деп тергеуші мырс 

етті - Байкенже Маусымбаев кімің?
- Ешкімім емес. Сырттай естігенім бол-

маса, алғаш рет кеше ғана көрдім.
- Түрмеден қашуға дайындалып жа-

тыр дейді ғой.
- Білмедім.
- Білесің, - деп жалтырбас орнынан 

ұшып тұрды. - Жасырмай, шыныңды айт! 
Шерубай, Қараша үшеуінің қашамыз деп 
уағдаласқанын естіпсің ғой.

- ?!
- Неге үндемейсің?

(Жалғасы бар).

TARIH

Жуырда берекелі 
Бурабай өңірінде 
Ұлттық құрылтайдың 
төртінші отырысы 
өтіп, қоғамымыздағы 
қордаланған мәсе-
лелер сөз болып, 
олардың шешімі талқыға түсті. Ұлттық құрылтай 
білікті мамандар өз пікірін ортаға салып, еліміздің 
азаматтарын толғандырған өзекті мәселелер 
жан-жақты талқыланатын тағдыршешті алаңға 
айналды.

Осы орайда ұрпақ тәрбиесіне алаңдаған 
ұстаз ретінде Мемлекет басшысы Қасым-Жомарт 
Тоқаевтың Ұлттық құрылтайда жас ұрпақтың 
болашағына арнап айтқан сөздеріне баса мән 
бердім. Әсіресе Президентіміздің «Озық ойлы 
ұрпақ өсіру үшін білім мен тәрбие әрдайым қатар 
жүруі керек. Ашығын айтсақ, бала оқыту ісінде 
бұған дейін білімге көбірек назар аударылды. Ал 
ұрпақ тәрбиесіне қатысты жүйелі ұстаным болған 
жоқ. Бұл салаға тиісті деңгейде көңіл бөлінбей 
келді» деуі көрнекті ойшыл, өзінің білімділігі 
мен сауаттылығының арқасында әлемнің екінші 
ұстазы атанған әбу Насыр әл - Фарабидің 
«Тәрбиесіз берілген білім – адамзаттың қас жауы» 
деген даналығымен үндесіп, қазіргі таңдағы 
білім саласындағы кемшіліктерімізді айқындап 
берді. Рас, оқу үрдісінде біліммен қатар тәрбиеге 
айрықша назар аудару қажет. Бұл жай сөз, жалаң 
ұран болмауы үшін нақты қадамдар да жасалу-
да. Мысалы былтырдан бастап еліміздің білім 
ошақтарында «Біртұтас тәрбие» бағдарламасы 
қолға алынды.

Мемлекет басшысының айтуынша бағдар-
ламаны қабылдау – істің басы ғана. Енді 
жаңарған құжатты еліміздегі барлық мемлекеттік 
білім ошағына енгізу керек. Оны алдағы уақытта 
жекеменшік мектептер де басшылыққа алуға тиіс.

Себебі тәрбие жұмысы балаларды түгел 
қамтуы қажет. Сонда ғана бұл бастама 
жалпыұлттық ауқымға ие болмақ. Аталмыш 
жобаның түпкі мақсаты – отаншыл, білімді, жа-
сампаз ұрпақ тәрбиелеу. 

Қазіргі таңда өскелең ұрпаққа арналған нақты 
өмірлік бағдарламаның болмауы, қоғамдағы 
рухани-адамгершілік ахуалдың төмендеуі, бала-
лармен бос уақыттағы мәдени жұмыстарының 
әлсіздігі, балалардың физикалық дайындығының 
нашарлауы және тағы басқа мәселелер өзекті 
болып отыр. Білім беру жүйесі тұлғаның руха-
ни дамуына жоғары деңгейде кепіл бола ал-
майды, өйткені тәрбие – бұл күнделікті өмірдегі 
адамның әрбір адамға деген құрметі мен 
сыйластығы негізіндегі басқа адамдарға деген 
қарым – қатынасын анықтайтын тұлғаның басты 
көрсеткіштері іспетті. Тәрбиенің маңыздылығы 
сондай, біздің болашақ  ұрпағымыз тәрбиеден 
ғана  рухани байлық алып, тәрбие арқылы  ғана  
адам болып қалыптасады. Ал тәрбиелі тұлға 
еліміздің дамуында, өркендеуінде басты рөл 
атқарады. 

Х.ДУВИЕН,
Абай атындағы мектеп-гимназияның мек-
тепалды даярлық сыныбының жетекшісі.

Балабақшада балалардың жан-жақты дамуы  үшін 
ойынның рөлі ерекше. Тәрбиеші бағдарламада көрсетілген 
сюжетті-рөлдік, қимыл – қозғалысты, дидактикалық және 
басқа да ойын түрлерін пайдалана отырып, топтағы баланың 
ойын әрекетін ұйымдастыра білуі тиіс. Ойын барысында  
балалардың айналадағы дүние жайында таным белсенділігі 
артып, игерген білім – машықтарының негізінде бір сюжет-
ке орай басты кейіпкерлерге  еліктеу, ойын ойнауға қасына 
серік тауып алуы, онымен шынайы қарым-қатынас орната 
отырып, таңдап алған рөлдеріне деген жауапкершілігі арта 
түседі. Бұның барлығы тәрбие үрдісінде ерекше маңызды. 
Өйткені ойын балалардың оқуға, еңбекке деген белсенділігін 
арттырудағы басты құрал. Тәрбиеші балалардың орын-
ды іс-әрекеттерін мақұлдай отырып, азды-көпті жіберген 
кемшіліктерін өздері түсініп, түзетуге бағыттай білуге тиіс. 
Әр балаға өз ісі мен қылығына жауапкершілікпен қарап, 
ұялу, кешірім сұрау сияқты  әдеттерді үйрену керек.         

Ойын мәселесімен шұғылданған аса көрнекті 
ғалымдардың айтуы бойынша балалардың өздігінен 
сюжетті-рөлдік ойындар ойнауы үшін игерген білімдерін 
ойынға пайдалана білуі керек.

Ойын баланың жан серігі. Тәрбиеші ойын  арқылы әр 
баланың игі бастамасын қолдап, оның бойындағы жақсы 
қасиеттерді дамытып, өзіндік мінез-құлқын қалыптастырады. 
Балалардың мейірбандық қасиеті отбасындағы үлкен 
адамдардың өнегесіне, балабақшадағы тәрбиеші мен 
қарым-қатынасы мен тәрбие жұмысын жүргізуіне бай-
ланысты қалыптасады. Балалардың бір-бірімен достық 
қарым-қатынасының дұрыс қалыптасуына мақсатты 
жүргізілген жүйелі ойын процесінің тәрбиелік мәні мол. Бала 
табиғатының өзі ойынмен байланысты. Сәби шағындағы 
алғашқы қуыршақпен ойнауы баланың қамқорлық, ізгілік 
сезімін оятады да, әрі қарай өрбіте түседі. Мұндай ізгілік 
сезім достық қарым - қатынастың қалыптасуына жағдай 
туғызады.

Мысалы кіші топқа арналған сюжетті-рөлдік ойындарды 
алайық. Бұл жастағы балаларда негізгі ойындар - ойыншыққа 
байланысты болады. Олар негізінен тамақтандыруға, бесік 
тербетуге ыңғайлы қуыршақтар, аюлар, үлкен қояндар бо-
лып келеді. Осы аюлар мен қояндарға арнап жиhаздар, 
үстелдер, орындықтар, кереуеттер, бесіктер қажет. 
Балалардың ойнауына қолайлы болуы үшін, ойыншық 
ыдыстардың мөлшері де көлемді болуы керек. Міне, сәби 
саналарды тәрбиелеу ісіндегі ойынның ерекшелігі осында. 
Ойын кезінде біртіндеп топтағы балалар байқағыш, реттегіш 
бола бастайды. Тәрбиеші күнделікті білім беру, еңбекке 
баулу, ойындарды ұйымдастыру кезінде әр баланың жеке 
тұлғасының қалыптасуына ізгілік сезімдерінің дамуына 
ықпал етеді. Сондықтан ойынның бала өміріндегі алатын 
орны ерекше деп түйіндеуге болады.

А. ШАЛГИМБАЕВА, 
"Ақбота"  бөбекжай-бақшасының тәрбиешісі.

Қазіргі заманғы қоғамда экологиялық мәселелердің 
өткірлігі артып келеді. Табиғаттың адам өміріндегі 
маңызды рөлі мен оның сақталуы жайында көп айтылып, 
көптеген зерттеулер жүргізілуде. Жер-ана деп атағанымыз 
— адамзаттың өмір сүруін қамтамасыз ететін ең үлкен 
тіршілік көзі. Оның ресурстарын сақтап, қоршаған ортаны 
қорғау баршамыздың міндетіміз.

Табиғаттың маңызы. Табиғат — адамның өмір 
сүруін қамтамасыз ететін барлық нәрсені ұсынады. 
Ауа, су, топырақ, ормандар мен дала — осының бәрі 

Дәмеш Берсүгірова 1905 жылы 16 
наурызда Жетісу губерниясы, Лепсі уезі, 
Мұқаншы ауылында (қазіргі Жетісу об-
лысы, Сарқан ауданы, Бақалы ауылы) 
дүниеге келген. Жеті жасында атасынан 
ескіше сауат ашып, арабша хат таныған.

1920 жылы Алматы қаласында қазақ-
қырғыз жастарынан оқытушылар даяр-
лайтын курста оқыған.

1921 жылдан бастап С. Берсүгіровпен 
бірге Алакөл, Сарқант, Қапал аудан-
дарындағы мәдени-ағарту жұмыстарына 
белсене араласады, комсомол 
ұйымының хатшысы, әйелдер бөлімінің 
жетекшісі сияқты қоғамдық қызметтер 
атқарады. Көп жылдар бойы мектептер-
де ұстаздық қызметте жүреді. Мектепті 
екінші үй десек, ұстазды анамыз дейміз. 
Ұстаз бола білу екінің бірінің қолынан 
келе бермейді. Алыптың да, дананың да 
ұстазы болған. Адамның адамшылдығы 
жақсы ұстаздан болады демекші - 
ұстаздық қызметінде өзіне айтылғанның 
бәрін жете түсінген, көрген, естіген және 
аңғарған нәрселердің бәрін жадында 
жақсы сақтайтын, ешнәрсені ұмытпайтын, 

алғыр да аңғарымпаз ақыл иесі, 
мейлінше шешен, өнер-білімге 
құштар, аса қанағатшыл 
жаны асқақ және ар-
намысын ардақтайтын, 
жақындарына да, жат 
адамдарына да әділ бола 
білген, жұрттың бәріне 
жақсылық пен ізгілік 
көрсетіп, қорқыныш пен 
жасқану дегенді білмейтін 
батыл, ержүрек бола білген 
адам.

Дәмеш Берсүгірова тұңғыш 
ақындық қадамын өзі жетекші 
болған көркемөнерпаздар үйірмесінде 
ұсақ тақпақтар, шағын пьесалар, «Тілші» 
газетіне мақалалар жазудан бастаған. 

Ақындық қасиет — бір Алла-
дан. Оны дамыту-дамытпау 

адамның өзіне байланысты. 
Дәмеш Берсүгірова бойына 
дарыған қасиетін халқына 
паш еткен адам. 

Ақындық – табиғаттың 
саннан таңдап бірен-саран 
адамдарға беретін артық 
өнері. Ақындық мінез ой мен 

сезімнің қалыпқа көнбей, 
қанатынан қан сорғалап 

тұрса да, биікке, заңғар көкке 
талпынып, шарқ ұрып, азаттық 

атты әулие ұғымның қасиетіне та-
бынып, әуелей самғап, жан сырын ақ 
күміс теңгедей ашық шаша білуінен 
қалыптасады. Тілді бұзбай ұстарту, ше-

берлету, байыту – ақындардың мойында-
рына артылған зор борыш. 

Дәмеш Берсүгірованың жарыққа 
шыққан туындылары мен шығармалары: 
«Қоңыр жорға» (1929 жылы), «Меңдіқыз» 
және «Жауынгер ұлыма» (1942 жылы), 
«Қоңыр жорға» А., «Жазушы» (1961 
жылы), «Өлеңдер мен поэмалар» А., 
«Жазушы» (1974 жылы), «Боранбай» 
(1977 жылы), «Ағынды Ақсу». Өлеңдер 
мен поэма. А., «Жазушы» (1979 жылы).

Дәмеш Берсүгірованың жұбайы 
Сұлтанбек Берсүгіров – қазақтың алғашқы 
зиялыларының бірі. Ұлы Талапбек 
Сұлтанбеков – белгілі фантаст жазушы, 
журналист. Қызы Жібек Сұлтанбекова – 
қазақ әйелдері арасынан шыққан тұңғыш 
палеотолог, ғалым, геология-минералогия 
ғылымдарының кандидаты.

Ж.УНЕРХАНОВА,
«Жетісу облысының мемлекеттік 

архиві» КММ Сарқан филиалының 
жоғарғы санатты архивисі.

Ұлағатты ұстаз, 
арынды ақын

ТӘРБИЕ МЕН БІЛІМ 
ЕГІЗ ҰҒЫМ

Соңғы жылдары ел көлемінде әз Наурыз мерекесі 
барынша ауқымды тойланып ерекше қарқынмен атап 
өтілуде. Әз Наурыз мерекесі аясында жыл сайын 
халқымызбен бірге талай ғасыр жасасып келе жатқан 
ұлттық салт-дәстүрлеріміз жаңғырып, келер ұрпаққа 
табысталып отырады. Жас ұрпақты адамгершілікке, 
парасаттылыққа, ұлтжандылыққа тәрбиелейтін сондай 
салт-дәстүріміздің бірнешеуіне тоқталсақ. 

Тұсаукесер – сәби бесіктен шығып, еңбектеуден 
өткен соң, қаз тұрып, тәй-тәй басқанда жасалатын 
дәстүр. Бала екі табанымен тұрып, алғашқы қадам 
жасауға талпына бастаған сәтте дана қазақ “бала-
мыз тез жүріп кетсін” деген ниетпен, сәбидің тұсауын 
кестіріп, думандатын той жасайды. Бұл дәстүр биыл 
ерекше аталып өтіліп, жер жәннаты – Жетісу өңірінде 
бір мезетте 336 баланың тұсауы кесіліп, балақайлар 
үлкен өмірге қадам басты.

Саумалық. Наурыз айында жаңа жыл еніп, жер буса-
нып, күн күркіреп, жаңбыр жауып, көк дүркірегенде ауыл 
адамдары далаға шығып саумалық айтып, қуанышты 
көңілмен жақсы тілек тілейді. Оны өлеңмен өрнектеп, 
жаңа күннен жақсылық күтеді.

Сәлем беру, сәлем ету. Алыс жолдан келген жолау-
шы немесе сол елдің адамы ауыл ақсақалдарына не-
месе белгілі адамдарға әдейі іздеп келіп сәлем беру – 
қалыптасқан ұлттық дәстүріміз. Кейде «алыстан алты 
жасар бала келсе, алпыстағы шал сәлем береді» деген-
дей жөн білетін ақсақалдарымыздың өзі амандасуды да 
ұят көрмеген. Егер сәлем ер азаматтарға байланысты 
болса, сәлем берді деп айтылады.

Асату. Ет желініп болғаннан кейін төрде отырған 
ақсақал табақта қалған етті жас балалар мен жігіттерге 
асатуы тиіс. Бұрынғы кезде жас балалар «ет асаймыз» 
деп қонақ келген үйдің маңайында жүретін болған. 
Мұндай халықтық дәстүрді жазушыларымыз да кең на-
сихаттап қолданып, жалғастырып отырған.

Өнегелі өткенімізден сыр шертетін, ұлттық болмы-
сымызды танытатын, ұрпақ тәрбиелеу ісінде айрықша 
рөл атқаратын мұндай салт-дәстүріміздің түрлері өте 
көп. Және ол ұлтымыздың мақтанышы, асыл қазынасы. 
Қазақ халқының сан ғасырлар бойы қалыптасқан тілі 
мен мәдениетіне мойын бұрып, ұрпағымызға төл 
тәрбие, ұлттық тағылым беру бүгінгі күннің басты ісі. 
Халықтың ұзақ өмірінде қалыптасып, сұрыпталған 
жақсы қасиеттердің тұтас бітімі, көзқарасы, түсінігі, 
шындықты тану өрнегі салт-дәстүрімізді лайықты 
құрметтеу, оны жақсы күйінде келер ұрпаққа аманаттау 
ұлт алдындағы  баршамыздың ортақ міндетіміз. 

Ж. ҚАЖЫХАМИТ,
Шатырбай орта мектебінің тәрбиешісі.

АТА САЛТЫМ - 
    АСЫЛ ҚАЗЫНАМ

Ойын ойнап ән салмай, 
өсер бала болар ма?!

экожүйенің бөлігі болып, адамзаттың тіршілігіне қажет. 
Жердің әрбір түкпірі өзіндік табиғи байлыққа ие, ол жердің 
әр түрлі өсімдіктері мен жануарлары, әр түрлі климаттық 
жағдайлары адамдарға тыныс алу мен күн көруге қажетті 
барлық нәрсені береді.

Экологиялық мәселелердің күннен-күнге өсуі. Көптеген 
жылдар бойы табиғатты пайдалану мен оған зиян келтіру 
қатар жүрді. Адамзаттың индустриализациясы мен урбани-
зациясы табиғаттың тепе-теңдігін бұзып, оның экологиялық 
ахуалын нашарлатты. Қалалардағы ауа мен су ластануы, 
ормандардың кесіліп, табиғи байлықтардың сарқылуы, 
климаттың өзгеруі — осылардың бәрі ғаламшарымыздың 
болашағына қауіп төндіреді.

Ш.МАЛАЕВА,
 «Ақбота» бөбекжай-бақшасының тәрбиешісі. 

ЖЕР-АНА, ТАБИҒАТТЫ 
АЯЛАЙЫҚ

►Тәрбие

Соңғы жылдары мемлекеттік 

қызмет саласы ауқымды реформаны 
бастан өткерді. Осы орайда аталмыш 
саладағы жаңашылдықтар турасында 
Қазақстан Республикасы Мемлекеттік 
қызмет істері агенттігінің Жетісу облы-
сы бойынша департаментінің  басшы-
сы, Әдеп жөніндегі кеңес Төрағасы Ма-
нап Қобылан Тоқбергенұлынан сұрап 
білген едік.

1. Қобылан Тоқбергенұлы мемле-
кеттік қызметке іріктеудің жаңа 
форматы туралы жиі айтылып жүр, 
осы саладағы жаңашылдықтар тура-
лы айтып өтсеңіз. 

- Конкурстық іріктеудің жаңа тәсілі 
- мемлекеттік қызметке азаматтар-
ды қабылдаудағы ашықтықты, ада-
ми фактордың қатысуын болдырмау 
мақсатында өткен жылы енгізілді. Бұл 
іріктеу тәсілі қазіргі уақытта еліміздің 
бірқатар өңірлері мен орталық орган-
дарында пилоттық сынақтан өткізіліп 
отыр. Біздің Жетісу облысының жергілікті 
атқарушы органдары 2025 жылдың 1 
қаңтарынан бастап осы іріктеуге көшті.

Конкурстың жетілдірілген тәртібі 
үміткерлерге «Е-қызмет» жүйесінің 
сыртқы порталы арқылы әлемнің кез кел-
ген нүктесінен және кез келген уақытта 
конкурсқа қатысуға мүмкіндік береді. 
Бұл ретте тестілеуден өту қағидаларын 
сақтауды прокторинг жүйесі қамтамасыз 
ететін болады.

Конкурстың жаңа рәсімі ең аз балл 
жинаған үміткерлерді автоматты түрде 
кезең-кезеңмен алып тастауды, ең 
жақсы нәтиже көрсеткен үш үміткердің 
әңгімелесу кезеңіне қорытынды рұқсатты 
көздейді.

Ал,  конкурс рәсімі бірнеше кезеңді 
қамтиды: Бірінші: 4 нормативтік құқық-
тық актіні: Конституция, «Қазақстан 
Республикасының мемлекеттік қызметі 
туралы» және «Сыбайлас жемқорлыққа 
қарсы іс-қимыл туралы» заңдары, сондай-
ақ Қазақстан Республикасы мемлекеттік 
қызметшілерінің әдеп кодексі бойынша 
заңнаманы білуге тестілеу (нормативтік 
құқықтық актілер санын 9-дан 4-ке 
дейін қысқарды); Екінші: қабілеттілікке 
тестілеу – конкурсқа қатысуға құжаттар 
тапсырылғаннан кейін өткізілетін кезең 
(әрбір бос орынға өткізіледі); Үшінші: 
эссе жазу – барлық басшылық лауазым-
дар үшін міндетті. Бұл ретте мемлекеттік 
органдарға атқарушы лауазымдар үшін 
осы талапты өз қалауы бойынша белгілеу 
құқығы беріледі. Эссе тақырыбы нақты 
мемлекеттік лауазымның функционалына 
қарай анықталады; Төртінші: конкурстық 
комиссиямен әңгімелесу кезеңі пулы ал-

дын ала қалыптастырылатын мемлекеттік 
органның өкілдерінен және тәуелсіз са-
рапшылардан тұрады.

2.Президенттің Жарлығымен 
мемлекеттік қызметшілердің рота-
циясын реттейтін нормативтік-
құқықтық актіге өзгерістер мен 
толықтырулар енгізілді. Мемле-
кеттік қызметшілерге ротация 
жүргізу мәселесі бойынша айтып 
өтсеңіз, қандай Заңның негізінде 
жүргізіледі және қалай жүзеге асыры-
лады? Ротацияға қандай мемлекеттік 
қызметшілер жатқызылады және 
ротация жасау барысында қандай 
талаптарды сақтау қажет? Рота-
ция жүргізу барысында мемлекеттік 
қызметшілерге қатысты ескерілетін 
жағдайлар бар ма?

- «Мемлекеттік қызмет өткерудің 
кейбір мәселелері туралы» Қазақстан 
Республикасы Президентінің 2015 жылғы 
29 желтоқсандағы №152 Жарлығына 
сәйкес, Ротация жүргізу қағидалары 
мен мерзімдері, ротацияға жататын 
мемлекеттік қызметшілердің санат-
тары мен лауазымдары "Қазақстан 
Республикасының мемлекеттік қызметі 
туралы" Қазақстан Республикасы Заңына 
сәйкес әзірленеді және мемлекеттік 
қызметшілерге ротация жүргізу тәртібі 
мен мерзімдерін, ротацияға жататын 
мемлекеттік қызметшілердің санаттары 
мен лауазымдарын айқындап береді.

Мемлекеттік қызметшінің ротация-
сын мемлекеттік органның мемлекеттік 
қызметшілерін лауазымға тағайындауға 
және лауазымнан босатуға құқығы бар 
адам (уәкілетті адам) жүзеге асырады.

Ротациялауға барлық мемлекеттік 
қызметшілер жатқызылмайды. Атап 
айтқанда, Қазақстан Республикасының 
Президенті Әкімшілігінің және Қазақстан 
Республикасының Үкіметі Аппаратының, 
Департамент басшылары, Департа-
мент басшыларының орынбасарла-
ры, жергілікті атқарушы органдардың 
басқарма басшылары, басқарма 
басшыларының орынбасарлары және 
аудан әкімдерінің орынбасарлары (В-1, 
В-2, С-1, С-2, С-О-1, С-О-2,  D-O-1, D-O-2  
және Е-1 санаттары) ротацияланады. 

Ротациялау бос мемлекеттік әкімшілік 
лауазымдарға және "Б" корпусының 

қызметшілері арасында лауазымдық ауы-
стыру жолымен жүзеге асырылады.

"Б" корпусы қызметшілерінің ротация-
сы олардың соңғы атқаратын лауазымы-
на тағайындалған күнінен бастап әрбір 
төрт жыл сайын жүргізілуі тиіс. 

Бұл ретте аталған мерзім мемлекеттік 
орган қайта ұйымдастырылғаннан, 
құрылымы не лауазымдардың ата-
уы өзгергеннен кейін бұрын атқарған 
лауазымдық өкілеттіктеріне сәйкес 
келетін, бұрын атқарған лауазымдары-
на тең дәрежедегі лауазымдарға қайта 
тағайындалған жағдайда қайта бастал-
майды.

Сонымен бірге, бұрын атқарған және 
бұл лауазымнан өз еркімен не өзге 
лауазымға тағайындалуына байланысты 
босатылған лауазымға бір жыл ішінде 
тағайындалған жағдайда ротациялау 
мерзімі бұрын атқарған кезеңмен қоса 
есептеледі.

Ал, егер мемлекеттік қызметші 
әлеуметтік демалысқа шықса неме-
се еңбекке уақытша жарамсыз бо-
луына байланысты және Қазақстан 
Республикасының мемлекеттік орган-
дарына, шет елдердегі мекемелерге, 
сондай-ақ өзге де ұйымдарға іссапарға 
жіберіліп, екі айдан астам уақыт жұмыста 
болмаған кезең қосылмайды.

Ротация жүргізу кезінде мемлекеттік 
қызметшілерді басқа елді мекенге көшуге 
байланысты мүгедектігі бар адам, жүкті 
болып табылатын, он төрт жасқа дейінгі 
баланы тәрбиелеп отырған, мүгедектігі 
бар балалары, оның ішінде асырап 
алған балалары бар, яғни, қорғаншы бо-
лып табылатын жалғызбасты ата-ана, 
көпбалалы ата-ана болып табылатын 
немесе асырауында мүгедектігі бар ата-
анасы не зейнеткер ата-анасы бар болған 
жағдайда мемлекеттік қызметшілердің 
келісімімен ғана ротацияға жол беріледі. 
Сонымен бірге, осы аталған мән-жайлар  
құжат түрінде расталуы тиіс.

3. Мемлекет басшысының тап-
сырмасы негізінде еліміздің әр облы-
сында, республикалық маңызы бар 
қалаларында және астанада өңірлік 
кадр резервтері қалыптасты. Жетісу 
облысында қанша адам резервке 
іріктелді және қазіргі уақытта осы 
резервшілер белгілі бір лауазымдарға 

тағайындалды ма?
- Мемлекет басшысының бастамасы 

негізінде 2024 жылы алғаш рет елімізде 
облыстардың, республикалық маңызы 
бар қалалардың, астананың өңірлік кадр 
резервтері қалыптастырылды.

Жобаның негізгі мақсаты -  жас 
басқарушылардың өңірлік пулдарын 
қалыптастыру және өңірлерді дамытуға 
талантты жастарды тарту.

Өңірлік резервке алынған адамдар 
сайланатын лауазымдарды қоспағанда, 
жергілікті атқарушы органдарда «Б» 
корпусының мемлекеттік әкімшілік лауа-
зымдарына орналаса алады

Іріктеуге: 35 жастан аспаған, жоғары 
білімді 3 жылдан кем емес еңбек өтілі бар 
Қазақстан Республикасының азаматтары 
қатысты.

Іріктеу құжаттарды қабылдау, 
Заңнаманы білуге және жеке қасиеттерін 
бағалауға тестілеу, құзіреттерді бағалау, 
комиссиядағы құрылымдық сұхбат 
кезеңдерінен тұрды.

Іріктеуге 300 азамат қатысып, Жетісу 
облысының Өңірлік кадр резервіне 20 
азамат қабылданды. 

Өңірлік кадр резервінде болу мерзімі 
2 жылды құрайды. Осы уақыт ішінде сай-
ланатын және басқарма басшысы (D-
O-1 санаты) лауазымдарын қоспағанда, 
жергілікті атқарушы органдардағы «Б» 
корпусының мемлекеттік әкімшілік лауа-
зымдарына конкурссыз, яғни, уәкілетті 
органның аумақтық бөлімшесінің келісімі 
арқылы тағайындала алады.

Ақпарат үшін: бүгінгі күні резервтегі 
4 азамат Жетісу облысының жергілікті 
атқарушы органдарына тағайындалды:  
1) Баймуханов Еркин Серикович - Текелі 
қаласы әкімі аппаратының бірыңғай 
персоналды басқару қызметінің бас-
шысы; 2) Асетова Мадина Нурлановна 
- Жетісу облысының Кәсіпкерлік және 
индустриялық-инновациялық даму 
басқармасының инфрақұрылым және 
ішкі туризмді дамыту бөлімінің бас-
шысы; 3) Ержанұлы Жандос - Жетісу 
облысының Ауыл шаруашылығы 
басқармасы басшысының орынбасары; 
4) Құрманғалиев Жансерік Алпысбайұлы 
- Жетісу облысының мәдениет, архивтер 
және құжаттама басқармасы жоспарлау 
және шаруашылықты жүргізу бөлімінің 
басшысы.

Жалпы, өңірлік резерв мүшелеріне 
мемлекеттік лауазымдарды ұсыну 
жұмыстары өз жалғасын табатын болады.

- Сұхбатыңызға рақмет!

Өз тілшіміз.

Орман – табиғат байлығы. Табиғат қай заманнан бері адам-
зат баласы өмірінің ажырамас бөлігі. Сондықтан қолда бар 
құндылығымызды бағалай білу, жайқалып өсіп тұрған ағаштарға 
күтім жасау әрқайсымыздың борышымыз. Әрбір адам «Атадан 
мал қалғанша тал қалсын» деген бабалар өсиетін ескеретін бол-
са, жеріміздің жасыл желекке көмкерілері сөзсіз.

Орман саласындағы өзекті мәселелердің бірі – орманды 
тілсіз жаудан қорғау. Орман өрттерінің алдын алу үшін кешенді 
шаралар жүргізу керек. Ең алдымен, адамдардың табиғатқа 
сүйіспеншілігін, жауапкершілігін, мәдениетін арттыруымыз 
қажет. Тілсіз жау қапыда қалдырмас үшін біз селолық округ 
әкімдерімен, ауданның төтенше жағдай бөлімдерімен, жеке 
шаруа қожалықтарымен тығыз жұмыс жасаймыз. Сондай-ақ, 
бұқаралық ақпарат құралдарымен тығыз байланыс орнатылып, 
мектептер мен кәсіпорындарда арнайы дәрістер өткізіледі. Өрт 
қаупі жағдайын түсіндіру мақсатында демалыс орындарында ар-
найы түсіндіру жұмыстары жүргізіледі.

Өртенген орман қайта қалпына келу үшін бірнеше ондаған 
жыл уақыт керек. Өрт болған жерді мекендейтін қаншама жа-
байы жануарлар мен құстар, олардың ұялары отқа жанып кетеді. 

Ал орман-тоғайдың адам өміріне берер пайдасы өте көп: 
біз тыныс алатын ауаны оттегімен байытады, топырақтың 
құнарлылығын арттырады, табиғат тепе-теңдігінің сақталуын 
реттейді, жерасты суын тұрақты түрде ұстап тұрады, таудағы, 
орман-тоғайдағы қыста жауған қар мен мұздардың тез еріп 
кетпеуіне ықпал етеді. Бұл өз кезегінде таудың басындағы бұлақ 
көздерінің сумен толығып, көктемнен күзге дейін өзен арналары-
на құйылуына жағдай жасайды. Жер бетінде өзендердің сулары 
азайып, көлдердің деңгейі төмендеп, тартыла бастауы орман-
тоғайлардың көп өртенуінің салдарынан десек те болады. 

Орман – елдің дәулеті, жердің сәулеті. Сондықтан табиғат-
ана сыйлаған осынау байлықты тек орманшылар ғана емес, бар-
ша халық көзінің қарашығындай сақтауы керек.

А. ӘМІРТАЙ,
Бөрлітөбе  ОШКММ-нің  Құрақсу орманшылығының 

орман шебері. 

Мемлекеттік қызметшінің басты 
ұстанымы - ашықтық пен адалдық

Орман өрттері құрғақ ауа райы мен жел кездерінде 
айтарлықтай үлкен аумаққа таралып кетеді. Ауа райының ыстық 
кездерінде, егер жауын-шашын болмаса, ормандар құрғап, 
кез келген абайсыз жанған оттың әсерінен өрт тез таралып 
кетуі мүмкін. Ең өртке қауіпті орман өсімдіктеріне қарағайлы, 
жапырақты ағаштар басқалары жатады. Ормандардағы түскен 
жапырақтар, бұталар және құрғақ шөптер мен ну қамыстар 
қауіпті өрт тудырады. Олар үлкен зардап шектіреді. Дегенмен 
бес саусақтың бәрі бірдей емес сияқты, адамдардың да бәрі 
бірдей емес. Кейбір демалушылар орманның таза ауасымен 
тынығып, сұлулығын тамашалап жүріп от жағады, тұрмыстық 
қалдықтарды тастап кетеді, ағаш бұталарын сындырып, зия-
нын тигізеді. Ал, босаған пластик ыдыстар, әйнектер, темекі 
қалдығы, дұрыс сөнбеген от ошақтары-орман өртінің басты 
себептері. 

Орман шаруашылығының мекемесі орман өртінің 
алдын-алу шараларын естеріңізге салады: Орманға 
демалуға барар кезде арнайы рұқсат қағаз алып, арнайы де-
малатын орындарға бару керек; Қайтар кезде отырған орынды 
жинап, от ошағына су құйып немесе топырақпен көміп сөндіру 
қажет. Әйнек, қағаз қалдықтарын жинап кету керек; Агрегаттар 
мен көліктер өрт сөндірудің бастапқы құралдармен қамтылуы 
керек. Олар: күрек, сыпырғыш, өрт сөндіргіш, т.б.

Өңіріміздің ең үлкен табиғи байлығы - орманды жасыл-
желек ресурстарын дұрыс ұқыпты пайдалану бүгінгі ғана емес, 
болашақ ұрпақ алдында жауаптымыз. Бабамыз «Атаңнан мал 
қалғанша, тал қалсын» деп айтқан, бұл нақыл сөз мағынасын 
ешқашан жоймақ емес. Өртті болдырмау оның алдын алу, заң 
бұзушылықты болдырмауда орманшылық қараушылары тын-
бай еңбек етуде.

Ж. ЕКИЖАНОВ, 
Құрақсу орманшылығы №1 шеберліктің

5-ші айналымының орман күтушісі.

«Жоңғар Алатауы МҰТП» РММ 
Сарқан филиалының  жалпы аумағы 
134,075 га құрайды. 2024 жылғы жабайы 
жануарлардың жылдық санағы бойынша 
Сарқан филиалында 67 бас қоңыр аю бар 
екені анықталды. Мекендейтін аумағы 
48,2 га. Тянь-Шань қоңыр аюы Жоңғар 
Алатауының экосистемасы үшін маңызды 
рөл атқарады. Жалпы парк аумағында 
510 га жабайы алма ағашы болса, соның 
таралуына бірден бір маңызды себебі 
қоңыр аю. 2010 жылы ҚР қызыл кітабына 
енгізілді. Сондықтан Тянь-Шань қоңыр 
аюын қорғау үшін барлық тараптар - мем-
лекет, жергілікті тұрғындар экологиялық 
ұйымдар бірлесіп жұмыс істеу керек. 
Тек бірлескен күш-жігер арқылы біз 
Қазақстанның табиғи байлығын, оның 
ішінде Тянь-Шань қоңыр аюын сақтап 
қалуымыз керек.

А. АКИБАСОВ,
«Жоңғар Алатауы» МҰТП

РММ Сарқан филиалының 
аңшылықтанушысы.

ОРМАН – ЕЛДІҢ ДӘУЛЕТІ ӨРТТІҢ АЛДЫН АЛУ 
МАҢЫЗДЫ

Тянь-Шань 
қоңыр аюы

SHARAINAARQANS

►ПРОДАЕТСЯ ДОМ по адресу г.Саркан, ул. Тауелсиздик 247 с общей 
площадью 400 кв.м. с земельным участком 22 соток. Имеется баня, га-
раж, сеновал. Вода и канализация центральное, туалет в доме и на ули-
це.  Цена  15 млн., возможен обмен на 3-х или 4-х комнатные квартиры в 
г.Талдыкорган. Обращаться по тел: 8 776 737 05 48, 8 775 692 27 26.

►Жекеше нотариус Алиева Асем Избасаровна тарапынан Калиаскаров 
Мейрамгали Мукановичтің атына мұрагерлік іс ашылғаны  туралы хабарлай-
ды.

Хабарландыру/Объявление

Сен туған күн, мерекеңмен!
Құрметті, Абишева Жұмагүл Тлеуқабыловна! 
Жүйрік уақыт мағыналы ғұмырыңыздың биік бір 

белесіне жетті. Осындай кемел кезеңге тың жігермен, 
жарқын көңілмен келдіңіз. Адам баласының өміріндегі 
бел-белестердің бәрі де елеулі екенін білеміз.  Ал 
зейнет жасына жетудің  орны мүлдем ерекше. Әрбір 
адамның өзіне тән өмір жолы, тыныс-тіршілігі бо-
лады. Десе де, сіңірген еңбегі, көрген бейнеті мен 
татқан зейнеті, шыққан асу-белестері әр қилы. 

Жұмагүл Тлеуқабыловна, Сіз, өмір жолыңыздың 
22 жылын мектеп қабырғасында еңбек етумен 
өткіздіңіз. Мектеп өмірінің  қоғамдық шаралары-
на да белсене ат салысып, аянбай еңбек ету-
де қамқорлығыңыз бен парасаттылығыңызды 
көрсеттіңіз.   Өнегелі өмір жолында сыйластық пен 
достықтың үлгісін көрсетіп, үлкенге құрмет, кішіге ізет 
болар ұлттық дәстүрлерді дәріптеп жүрген сізге де-
ген құрметіміз зор. Қызмет жолында қажыр-қайратыңыз арқылы абырой биігінен 
көрініп, ұрпағыңызға үлгі болар абзал жан ретінде өзіңізді таныта білдіңіз. Мек-
теп ұжымы сіздің адал еңбек жолыңызды үнемі бағалай білді, әлі де бағаңызды 
түсірмейді. 

Мерейлі зейнет жасыңыз құтты, қайырлы болсын! Ғұмырыңыз ұзақ болсын деп 
тілек білдіреміз!

Ізгі тілекпен: Ы.Алтынсарин атындағы орта мектебінің ұжымы.

Қазір бала тәрбиесі тек отбасының ғана жеке ісі болудан қалып, ол біздің бүкіл 
қоғамымыздың терең шұғылданатын ісінің біртұтас бөлігіне айналды. Қоғам мен 
балабақша балаларды тәрбиелеуде ата-ананың көзқарасын дұрыс қалыптастыруға 
үлкен ықпал жасайды. Осы жағдайда ғана отбасы балаларының адамгершілік ру-
хани тәрбиелеуде балабақшаның айнымас одақтасына айналатынын тәжірибе 
көрсетті.

Шынымен, бүгінгі таңда бала тәрбиесі баршамызға ортақ мәселе екендігін барша 
ата-ана шынайы түсіне алар ма екен?! Сөз жоқ, бала үшін адамгершілік талғамдар 
мен әдет-дағдылар, яғни жеке бастың қалыптасуының барлық әлеуметтік негіздері 
отбасында қалыптасады. Демек, отбасылық тәрбиелеу шарттарын мүмкіндіктерін 
зерттемей тәрбие үрдісінде оң нәтежелерге жету мүмкін емес. Кей ата-аналардың 
бала тәрбиесі жайлы көзқарастарында елеулі кемшіліктердің барлығын байқауға 
болады. «Міндетім киім мен тамақ табу ғана» деген оймен және де «Менің балам, 
тек менің балам» деген сияқты өзімшілдік пікірден аса алмай жүрген талай ата-
аналардың әрекеттеріне куә болып жүрміз.

Ұрпақ тәрбиесі — ұлт болашағы. Білімді, денсаулығы мықты азамат өсіру үшін, 
балабақша, мектеп болып ынтымақтасып атсалысуымыз қажет. Кейін опық жеп 
бармақ тістемеу үшін баланы қаршадайынан дұрыс тәрбиелеуге, бала бақытының 
шынайы бағбаны болуға атсалысқан жөн. Бала бақытының кепілі — ата – ананың 
өнегелі тәрбиесінде, ұстаздардың ұлағатты ісінде.

Баланы жанұяда дұрыс тәрбиелеу болашақта жақсы азамат болып 
шығуына үлкен ықпалын тигізеді. Үйде балаларды жазу, сызуға, ауызша есеп-
ке машықтандыру, оларға қызықты ертегілер айтып беру, еңбекке баулу сияқты 
жұмыстар жүйелі жүргізіліп отырса, олардың бойында еңбексүйгіштік, адамгершілік 
қасиет берік дағдыға айналары сөзсіз. Бұл ретте бала біріншіден білімге құштар 
болса, екіншіден ол еңбекке дағдыланады. Ал еңбек пен білім егіз екенін естен 
шығармауымыз керек. Дұрыс тәрбие алған бала ата — анасын қуантып отырады. 
Еліміздің болашағы — ертеңгі тәртіпті де тәрбиелі ұрпақ екені даусыз. Сол тәртіпті, 
тәрбиелі ұрпақ өсіру — баршаға ортақ міндет.

Р. АҚШАЛОВА, 
"Құлыншақ" бөбекжай бақшасының тәрбиешісі.

Бар ғұмырын бала тәрбиесіне, 
келешек жолына арнаған ұстаздан 
асқан құрметті жан бар ма?! Біздің 
мақаламыздың кейіпкері  ұстаз 
Оразбаев  Ержан Елубайұлы  
елдің жүгін көтеретін елу жасқа аяқ 
басты. Ол 1975 жылы 20 наурызда 
Алмалы ауылында дүниеге кел-
ген. Бала кезден спортқа жақын 
болып өсті. Мектепті бітірген соң, 
жүрек қалауымен арман қуып Ал-
маты қаласындағы Қазақ спорт 
және туризм академиясына 
оқуға түседі. Жоғарғы оқу орда-
сын ойдағыдай тәмамдап, Дене 
шынықтыру  пәні мұғалімі және 
футболдан жаттықтырушы мамандығын иеленіп, туған жерге оралады. Алғаш еңбек 
жолын Сарқан қаласындағы мектеп –интернатта дене шынықтыру пән мұғалімі болып 
бастайды. 1995-2007 жылдары аралығында Ы.Алтынсарин атындағы орта мектебінде 
табысты еңбек етеді. Бүгінде ол Сарқан аудандық балалар және жасөспірімдер спорт 
мектебінде футболдан жаттықтырушы қызметін атқаруда.

  Ы.Алтынсарин атындағы орта мектепте төккен тер мен талмай жасаған жаттығулар 
жемісін көп күттірген жоқ. Темірдей төзімнің  арқасында шәкірттері аудан аралық турнир, 
жарыстардан орын алды. 1998 -1999 жылдары мектеп командасы аудан көлемінде ба-
скетболдан чемпион болды. Бертін келе баскетболдан Қазақстан чемпионы болған, об-
лыста құрама командада, кәсіпқой баскетбол клубында ойнап жақсы нәтиже көрсеткен  
Әсет Қалимолданов, Елдар Сәттібек, Мейіржан Кемелбаев сынды оқушылары бар. 
Бүгінде біраз шәкірттері Қазақ спорт және туризм академиясында білім алуда.

Ержан Елубайұлы  жеткіншектердің жігерлі болумен қатар, жақсы азамат  болып 
қалыптасуын да саналарына сіңіртуде. Қарапайымдылық пен иманды, тұлғалық- ізгілік 
бағытты  жанына серік  еткен ол  шәкірттерін де осы жолға  баулуда. Жаттықтырушы  
талай баланың бойында өзіне деген сенімін ұялатып, спортқа деген қызығушылығын, 
талпынысын оятты. «Мұғалім өзінің білімін үздіксіз көтеріп отырғанда ғана мұғалім, 
оқуды, ізденуді тоқтатысымен оның мұғалімділігі де жойылады»,- деп Мұхтар Әуезов 
айтпақшы, Ержан Оразбаев үнемі ізденіс жолында жүреді. Әркез сабақ берудің жаңа 
әдіс -тәсілдерін меңгеріп, заман талабына сай спортшыларды даярлауда. Өмірін спорт 
пен бала тәрбиесіне арнаған  Ержан Елубайұлы бұл таңдауына еш өкінген емес. 

Жуырда Ержан Елубайұлын өзі алғаш ұстаздық еткен Ы.Алтынсарин атындағы орта 
мектептің 1997-2006 жылдары  тәлімін алған  шәкірттері  мерейтойымен құттықтады. 

«Ержан Елубайұлы, сізді 50 жас мерейтойыңызбен шын жүректен құттықтаймыз! 
Жаңа жасыңыз берекелі болсын! Отбасыңызға амандық, деніңізге саулық, жүрегіңізге 
тыныштық тілейміз. Жеткен жетістіктеріңіз бен абыройыңыз көпке өнеге. Еңбегіңіз 
еленіп,  ел намысын асқақтатар мықты, парасатты шәкірттеріңіз көп болсын! Өміріңіз 
қуаныш пен шабытқа толы болып, алдыңыздан жаңа мүмкіндіктер ашыла берсін!». 
Ұстазға деген шәкірттерінің шексіз құрметі мен ыстық ықыласы барлық марапаттан 
артық.  

Д.БИЖАН.

►Ғибратты ғұмыр

Ұстаз болу - жүректің батырлығы

Бала тәрбиесі - баршамызға ортақ

Балқаш-Алакөл облысаралық бассейіндік балық шаруашылығы инспек-
циясы басшысының шығарған №7 н/қ 19.03.2025 жылғы бұйрығына сәйкес 
Балқаш көлінің ішкі бағыттарында және екі жақтағы 5 шақырым кеңістіктегі 
сағаларды, жылғаларды және жайылымдарды қоса алғанда Қаратал, Ақсу, 
Лепсі, Аягөз өзендерінде 15 сәуірден 1 маусымды қоса алғанда балық 
аулауға тыйым салынады.  

А.СЫЗДЫҚОВ, 
«Қаратал» бөлімі балық инспекциясының бас маманы.

Құрметті болашақ бірінші сынып оқушыларының  ата-аналары!                      
Биыл бірінші сыныпқа өтініш қабылдау 1 сәуірде басталып, 2025 жылдың 

31 тамызына дейін жалғасады, деп хабарлайды ҚР Оқу-ағарту министрлігінің 
баспасөз қызметі Орта білім комитетіне сілтеме жасап.

ҚР «Білім туралы» Заңына сәйкес, 1-сыныпқа ата-анасының өтініші бойынша ба-
лалар 6 жастан бастап қабылданады. Құжаттарды мемлекеттік egov.kz электрондық 
үкіметі, сондай-ақ қағаз нұсқада 1 сәуір - 31 тамыз аралығында тапсыруға болады.

Қазақстан азаматтары үшін Жалпы білім беретін орта мектепке қабылдауға 
қажетті құжаттар тізімі:

1) Көрсетілетін қызметті алушының ата-анасының біреуінің  (немесе оның 
заңды өкілдерінің) көрсетілетін қызметті алушының  нақты тұрғылықты жері 
көрсетілетін,оның өкілінің ЭЦҚ қойылған электрондық  құжат нысанындағы  өтініші;

2) 065-у нысанындағы вакцинация картасы;
3) Баланың денсаулық  паспорты,052-2/у нысаны;
3) 3х4 см өлшемдегі сурет (2 дана)
Өтініш демалыс және мереке күндерді қоспағанда, дүйсенбіден жұмаға дейін 

қабылданады.
Құрметті ата-аналар! Құжаттарды тапсыруды соңғы күндерге қалдырмай, 

балаңызды мектепке  беруді алдын ала ойластыруға шақырамыз!
Байланыс номерлері:  8-777-221-07-87  Терликбаева Жансая Абеновна, 8-705-

833-41-31 Аитова Куралай Тлектесовна, 8-705-449-77-03 Садыбаева Қарлығаш 
Сапаргалиевна.

«Сарқан ауданы бойынша білім бөлімі» мемлекеттік 
мекемесінің К.Қазыбаев атындағы орта мектебі 

мектепке дейінгі шағын орталығымен және Ағарту, 
Тасқұдық бастауыш мектептерімен» КММ

Құрметті әуесқой балықшылар! 


